
ቅነ ውዳበታት ሃማመተኤዞባ ቅነ ውዳበታት ሃማመተኤዞባ 
ደቡብ ብውዕውዕ  . . . ደቡብ ብውዕውዕ  . . . 

ቤት-ትምህርቲ ስነ-ኪነት ኣስመራ 93 ተመሃሮ ኣመሪቓ
ቤት-ትምህርቲ ስነ-ኪነት ኣስመራ፡ ንክልተ 

ዓመት ብዓውድታት ዕረያ መኪና፡ ሓፈሻዊ 
ስነ-ህንጻ፡ ጽርበት ዕንጸይቲ፡ ኤለክትሮኒካዊ 
ዕዮን ስርሓት ኤለክትሪሲትን ዘምሃረቶም 
93 ተመሃሮ፡ ብ6 ሓምለ ኣመሪቓ።
 ርእሰ-መምህር ሰመረ ወረደ፡ ስርዓተ-

ትምህርቲ ሃገርና፡ ፍትሕን ማዕርነትን 
ብዘረጋግጽ ኣገባብ ብናጻ ንኹሉ ኣካል 
ሕብረተ-ሰብ ብማዕረ ዘሳትፍ ብምዃኑ፡ 
ተመሃሮ ዝቐሰምዎ ፍልጠት ብውፉይ 
ስራሕ ንህዝቦምን ሃገሮምን ከገልግሉሉ 
ዘለዎ እምነት ገሊጹ። 

 ኣብ ሚኒስትሪ ትምህርቲ ዋና 
ዳይረክተር ክፍሊ ቴክኒካውን ሞያውን 
ትምህርትን ስልጠናን ኣቶ ተስፋይ ስዩም፡ 
መንግስቲ ገዚፍ ወፍሪ ብምግባር ነታ ቤት-
ትምህርቲ ሓድሽን ዘመናውን ማሽናትን 
መሳርሒታትን ኣዕጢቕዋ ምህላዉ 
ኣረዲኡ። 
 ኣብ 1954 ዝተመስረተት ቤት-

ትምህርቲ ስነ-ኪነት ኣስመራ፡ ኣብ’ዚ ናይ 
70 ዓመት ኣገልግሎታ - ኣስታት 10 ሽሕ 
ሞያውያን ኣመሪቓ ኣብ ስራሕ ዓለም 
ከምዘዋፈረት፡ ሰነዳታ የነጽሩ። 

ሸለል ክንብሎም ዘይብልና ሸለል ክንብሎም ዘይብልና 
ምልክታት ረኽሲ ሳንቡእምልክታት ረኽሲ ሳንቡእ

“ኩሉ ነገር ካብ ምንቅስቓስ “ኩሉ ነገር ካብ ምንቅስቓስ 
ይጅምር”ይጅምር”

ስፖርታዊ ቅነ እዚ ማእከል ስፖርታዊ ቅነ እዚ ማእከል 
ይቕጽልይቕጽል

ቤት ትምህርቲ ስነ-ኪነት ሓላይ፡ ቤት ትምህርቲ ስነ-ኪነት ሓላይ፡ 
ሞያ ዝዓጠቐ መንእሰይ ተፍሪሞያ ዝዓጠቐ መንእሰይ ተፍሪ

ፕረዚደንት ሓሰን ሼኽ ማሕሙድ፡ ናይ 
ስራሕ ምብጻሕ ንምፍጻም ኣስመራ ኣትዩ
ፕረዚደንት ፈደራላዊት ሪፓብሊክ 

ሶማልያ ሓሰን ሼኽ ማሕሙድ፡ ናይ 
ስራሕ ምብጻሕ ንምፍጻም፡ ትማሊ 
ፍርቂ መዓልቲ ኣስመራ ኣትዩ።
 ፕረዚደንት ኢሳይያስ ኣፈወርቂ 

ድማ፡ ኣብ ኣህጉራዊ መዓርፎ ነፈርቲ 
ኣስመራ ተረኺቡ፡ ብናይ ክብሪ 
ሰልፊ ዝተሰነየ ኣቀባብላ ገይሩሉ።
 ኣምባሳደር ፈደራላዊት ሪፓብሊክ 

ሶማልያ ኣብ ኤርትራ ዑመር 
እድሪስ፡ ምስ ፕረዚደንት ሓሰን ሼኽ 
ማሕሙድ ሓቢሩ መጺኡ ኣሎ።
 ፕረዚደንት ኢሳይያስን ፕረዚደንት 

ሓሰን ሼኽ ማሕሙድን ኣብ 
ዝገብርዎ ርክብ፡ ኣብ ምምዕባል 
ክልተኣዊ ዝምድናታትን ንክልቲአን 
ሃገራት ኣብ ዘገድሱ ጉዳያትን 
ክዝትዩ እዮም።

ቅነ ውዳበታት ሃማመተኤ ዞባ ማእከል ብክብ ዝበለ ድምቀት ተዛዚሙ
“ውሕስነት ሰላም ብመኸተ” ብዝብል 

ቴማ ካብ ወርሒ ሚያዝያ ጀሚሩ ንሰለስተ 
ኣዋርሕ ክካየድ ዝጸንሐ ቅነ ውዳበታት 
ጨንፈር ሃማመተኤ ዞባ ማእከል፡ ብ5 
ሓምለ ኣብ ኣዳራሽ ኤክስፖ ብክብ ዝበለ 
ድምቀት ተዛዚሙ።
 ኣብ’ቲ ስነ-ስርዓት፡ ሓላፊ ሃማመተኤ ዞባ 

ማእከል ኣቶ ሳምሶን ክፍለ፡ እቲ ቅነ ካብ 
ኩለን ንኡሳን ዞባታት ዝተዋጽኡ ወከልቲ 
ውዳበታት ዘሳተፈ ምንባሩ ብምጥቃስ፡ 
ኣብ ምሕያል ንጥፈታት ስፖርት፡ ባህልን 
ትምህርትን ዓቢ መልእኽቲ ከምዝነበሮ 
ገሊጹ።  
   ኣብ ሃማመተኤ ናይ’ቲ ዞባ ሓላፊ 

ውድባዊ ጉዳያት ኣቶ ሮቤል ከበደ 

ድማ፡ ቅነ ውዳበታት ቀንዲ ዕላማኡ - 
ዝንባለ፡ ክእለት፡ ፈጠራውነትን ብቕዓትን 
መንእሰያት ዝንጸባረቐሉ ባይታ ምጥጣሕን 
ምትብባዕን ምዃኑን፡ ኣስታት 2 ሽሕ 
መንእሰያት ዝተወዳደሩሉ ውዕዉዕ ቅነ 
ከምዝነበረን ሓቢሩ።
 ኣብ’ቲ ስነ-ስርዓት፡ ንዕዉታት ናይ 

መዳልያን ገንዘብን ሽልማት ክዕደል እንከሎ፡ 
ንኡስ ዞባ ኣኽርያ ጐብለል ቅነ ውዳበታት 
ሃማመተኤ - 2024 ብምዃን ብፍሉይ 
ተሸሊማ።
 ኣብ መወዳእታ፡ ኣቦ-መንበር ሃማመተኤ 

ኣቶ ሳልሕ ኣሕመዲን፡ እቲ መደባት 
ኣገዳስነቱ ዕዙዝ ስለዝዀነ፡ ዝያዳ ንምስፋሑን 
ንምምዕባሉን ክስራሕ ኣዘኻኺሩ።

ስእሊ - ብታእዛዝ ኣብርሃስእሊ - ብታእዛዝ ኣብርሃ

ስእሊ - ብዙቤር ስዒድስእሊ - ብዙቤር ስዒድ



ሓዳስ   ኤርትራ 9 ሓምለ 2024 - ገጽ 2 መበል 33 ዓመት ቁ.268

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ሸለል ክንብሎም ዘይብልና ምልክታት ረኽሲ ሳንቡእቫይረስ፡ ባክተርያ ወይ’ውን ዕሲ (fungus) 
ናብ ሳቡእ ኣትዩ ቁጥዐ/ነድሪ ምስ ዘስዕብ፡ ረኽሲ 
ሳንቡእ ይፍጠር። ረኽሲ ሳንቡእ ብዓይነቱ ካብ 
ፈኲስ ክሳብ ኣዝዩ ከቢድ ተባሂሉ ይፈላለ። 
ረኽሲ ሳንቡእ ኣብ ሓንቲ ወይ ኣብ 

ክልቲኤን ክፍልታት ናይ’ታ ኣካል ከጋጥም 
ይኽእል። ሓደ ካብ’ቲ ኣዝዩ ልሙድ ተባሂሉ 
ዝፍለጥ ረኽሲ ሳንቡእ ኒሞኒያ እዩ። ኒሞንያ 
ነቶም ነኣሽቱ ከረጺታት ኣየር ናይ ሳንቡእ 
እዩ ዘጥቅዕ። ብዙሕ ግዜ ብተላባዒ ባክተርያ 
ይስዕብ። ብቫይረስ ወይ ብዕሲ’ውን ክላባዕ 
ይኽእል እዩ። ሓደ ኒሞንያ ዝሓመመ ሰብ፡ 
ኣብ ጥቓኻ ኮይኑ ብዘይ መሸፈኒ ኣፍ ምስ 
ዝስዕል ወይ ምስ ዝህንጥስ፡ እቲ ሕማም ናባኻ 
ክላባዕ ይኽእል። 

ኣገዳስነት ሳንቡእ ኣገዳስነት ሳንቡእ 
ኩሎም ኣብ ሰብነትና ዘለዉ ዋህዮታት 

- ብህይወት ክነብሩ ኦክስጅን የድልዮም። 
እቲ ናብ ውሽጥና እንስሕቦ ኣየር ኦክስጅንን 
ካልኦት ዓይነት ጋዝን ዝሓዘ እዩ። ስርዓተ-
እስትንፋስ፡ ንጹህ ኣየር ናብ ውሽጢ ሰብነትና 
ኣእትዩ፡ ዝተቓጸለ ጋዝ ካብ ሰብነትና ምጉሓፍ 
እዩ። ኣብ’ዚ እታ ዝለዓለ  ዕማም እተካይድ 
ኣካል ሳንቡእ እያ።
ኦክስጅን ሓንሳብ ኣብ ሳንቡእ ምስ ኣተወ፡ 

ብሻምብቆታት ደም ኣቢሉ ናብ መላእ 
ሰብነትና ይባጻሕ። እቲ ዝተቓጸለ ኦክስጅን 
በቶም ሻምብቆታት ናብ ሳንቡእ ተመሊሱ፡ 
ብመንገዲ እስትንፋስ ናብ ደገ ይወጽእ። እዚ 
ብመንገዲ ስርዓተ-እስትንፋስ ዝካየድ መስርሕ 
- ‘ምቅይያር ጋዝ’ (gas exchange) ተባሂሉ 
ይጽዋዕ። 
ብተወሳኺ፡ ስርዓተ-እስትንፋስ ኣካላትና፡ 

ንእስትንፋስ ዘጠዓዕም ካልእ ዝተፈላየ 
ንጥፈታት የካይድ እዩ። ናብ ውሽጢ 
ሰብነትና ኣየር ብምእታው፡ ሙቐትን ጠልን 
ሰብነትና ዝተመዓራረየ ከም ዝኸውን ይገብር። 
ብምስዓል፡ ብምህንጣስ ወይ ብመስርሕ 
ምጽራይ፡ ሰብነትና ብተጓዳኢ ሳብስታንስ 
ከይጥቃዕ ይከላኸለልና። ሰብነትና ንነገራት 
ብግቡእ ሸቲቱ ከለሊ እውን ይሕግዘና። 

ረኽሲ ሳንቡእ እንታይ እዩ?ረኽሲ ሳንቡእ እንታይ እዩ?
ከም’ቲ ኣቐዲሙ ዝተገልጸ፡ ረኽሲ ሳንቡእ 

ብባክተርያ፡ ቫይረስ ወይ ዕሲ እዩ ዝመጽእ። 

ናብን ካብን ሳንቡእ ኣየር ዘቀባብል 
ሻምብቆ ጉርጉማ (bronchial tube) በዞም 
ዘስዕቡ ታህዋስያን ምስ ዝጥቃዕ፡ ሕማም 
‘ብሮንካይትስ’ (bronchitis) ክትሓምም 
ትኽእል። ‘ብሮንካይትስ’ ብዙሕ ግዜ ካብ 
ብባክተርያ ብቫይረስ እዩ ዝስዕብ። 
ቫይረስ ንሳንቡእ ወይ ንሻምብቆታት ኣየር 

ናይ ሳንቡእ ከጥቅዕ ይኽእል እዩ። ኣብ ከምዚ 
ኩነታት፡ እቲ ሕማም ‘ብሮንኪዮሊቲስ’ (bron-
chiolitis) ተባሂሉ እዩ ዝጽዋዕ። እዚ ሕማም’ዚ 
ብዙሕ ግዜ ንዕሸላት እዩ ዘጥቅዕ። 
ከም ኒሞንያ ዝኣመሰሉ ረኽሲ ሳንቡእ 

ኣዝዮም ሓደገኛታት እዮም። እቲ ግዳይ 
ድኹም ስርዓተ-ምክልኻል ሕማም ወይ 
ብሕዱር ሕማም ዝተሳቐየ ኮይኑ ምስ ዝጸንሕ፡ 
ረኽሲ ሳንቡእ ኣብ ሓጺር እዋን ክሳብ ሞት 
ከብጽሕ ዝኽእል ከቢድ ጉድኣት የውርድ። 

ምልክታት ረኽሲ ሳንቡእምልክታት ረኽሲ ሳንቡእ
ምልክታት ረኽሲ ሳንቡእ፡ ካብ ፈኲስ ክሳብ 

ኣዝዩ ከቢድ ተባሂሉ ይግለጽ። ረኽሲ ሳንቡእ 
ዘርእዮ ምልክት፡ ብዕድመ፡ ብጥዕናዊ ኩነታት 
ናይቲ ግዳይ፡ ብጠንቂ ናይቲ ረኽስን ካልእን 
ረቛሒታት ይፈላለ። 
ምልክታት ረኽሲ ሳንቡእ፡ ምስ ምልክታት 

ጉንፋዕን ኢንፍልወንዛን ይመሳሰል እዩ። 
ረኽሲ ሳንቡእ ዘርእዮ ምልክታት ካብ ጉንፋዕን 
ኢንፍልወንዛን ነዊሕ እዋን ዝጸንሕ እዩ። 
ረኽሲ ሳንቡእ ዘለዎ ሰብ ከርእዮም ዝኽእል 

ምልክታት፦ምልክታት፦
* ሓፊስ ዓኽታ ዘለዎ ተደጋጋሚ ሰዓል* ሓፊስ ዓኽታ ዘለዎ ተደጋጋሚ ሰዓል
ሰዓል ብሰንኪ ቁጥዐ/ነድሪ፡ ኣብ ሻምቆታት 

ወይ ከረጺት ኣየር ናይ ሳንቡእ ንዝእከቡ 
ዓኽታ ንደገ ንምውጻእ ዝሕግዝ መካኒዝም 
እዩ። እቲ ዓኽታ ደም ዝተሓወሶ እውን 
ክኸውን ይኽእል እዩ። 
‘ብሮንካይትስ’ ወይ ኒሞንያ ዘለዎ ሰብ 

ዘውጽኦ ዓኽታ፡ ዝተፈላለየ ሕብሪ ዘለዎ 
ክኸውን ይኽእል፦
ጽሩይ ዓኽታ፣ ጻዕዳ ዓኽታ፣ ቀጠልያ ዓኽታ 

ወይ፣ ብጭው ዝበለ ዓኽታ።
እቲ ምስዓል ከኣ፡ ክሳብ ካልኦት ምልክታት 

ናይ’ቲ ሕማም ዝገሃዱ ንሰሙናይ ክቕጽል 
ይኽእል። 
* ዝወግእ ቃንዛ ኣፍ-ልቢ* ዝወግእ ቃንዛ ኣፍ-ልቢ
ብሰንኪ ረኽሲ ሳንቡእ ዝፍጠር ቃንዛ ኣፍ-

ልቢ፡ ሸቕሻቕን ወጋእን እዩ። እቲ ቃንዛ 
ብዕምቈት ኣብ እትስዕልን እተስተንፍስን እዋን 
ብፍላይ - መሊሱ ዝበኣሰ ይኸውን። ሓደ-ሓደ 
ግዜ፡ እቲ ቃንዛ ኣብ ላዕለዋይን ማእከላይን 
ሸነኽ ዓንዲ ሕቖ ክስመዓካ ይርአ እዩ።
* ረስኒ* ረስኒ
ሰብነትና፡ ንዝኾነ ረኽሲ/ሕማም ንምጥፋእ 

ክቃለስ እንከሎ ዘርእዮ ምልክት - ረስኒ እዩ። 
እቲ ልሙድ ሙቐት ሰብነትና 37 ዲግሪ 
ሰንቲ ግሬድ (98.6 ዲግሪ ፋራናይትስ) እዩ። 
ብባክተርያ ብዝስዕብ ረኽሲ ሳንቡእ ተጠቒዕና 
ምስ እንህሉ ግና፡ ሙቐት ሰብነትና ክሳብ 40.5 
ዲግሪ ሰንቲ ግሬድ (105 ዲግሪ ፋራናይት) 
ክበጽሕ ይኽእል። እዚ ኣዝዩ ሓደገኛ ሙቐት 
እዩ። 
ዝኾነ ሰብ፡ ሙቐት ሰብነቱ ልዕሊ 38.9 

ዲግሪ ሰንቲ ግሬድ (102 ዲግሪ ፋራናይት) 
ምስ ዝበጽሕ፡ ዝተፈላለዩ ካልኦት ምልክታት 
ከርኢ ይጅምር፦
  ክቱር ረሃጽ፣ ቁሪ-ቁሩ ምባል፣ ቃንዛ 

ጭዋዳ፣ ንቕጸት ሰብነት፣ ተደጋጋሚ ቃንዛ 
ርእሲ፣ ድኻም ሰብነት።
ስለ’ዚ፡ ሙቐት ሰብነትና ልዕሊ 38.9 ዲግሪ 

ሰንቲ ግሬድ (102 ዲግሪ ፋራናይት) ምስ 
ዝበጽሕ፡ ተቐላጢፍና ናብ ሕክምና ክንከይድ 
ይግባእ። 
* ቃንዛ ሰብነት* ቃንዛ ሰብነት
ረኽሲ ሳንቡእ ምስ ዘጋጥመካ፡ ጭዋዳታትካን 

ዓንዲ ሕቖኻን ከቐንዝወካ ንቡር እዩ። እዚ 
ቃንዛ’ዚ ‘ምያልጂያ’ (myalgia) ይበሃል። 
ብሰንኪ ረኽሲ ሳንቡእ ኣብ ጭዋዳታት 
ሰብነት ነድሪ ክፍጠር ይኽእል እዩ። እዚ ድማ፡ 
ቃንዛ ሰብነት ክፈጥር ይኽእል። 
* ጸረርታ ኣፍንጫ* ጸረርታ ኣፍንጫ
ረኽሲ ሳንቡእ ዘለዎ ሰብ፡ ኣፍንጫኡ ቀጢን 

ንፋጥ ጸረር ካብ ምባል ኣየቋርጽን እዩ። ኣብ 
ዝስዕለሉን ዝህንጥሰሉን እዋን እቲ ጸረርታ 
መሊሱ ክበዝሕ እዩ ዝርአ። 
* ሕጽረት እስትንፋስ* ሕጽረት እስትንፋስ
ሓደ ካብ’ቲ ሓደገኛ ምልክት ረኽሲ ሳንቡእ፡ 

ሕጽረት እስትንፋስ እዩ። ረኽሲ ሳንቡእ ዘለዎ 
ሰብ፡ ብኣጋ ኣለልዩ ክፍወስ ምስ ዘይክእል 
ንሕጸረት እስትንፋስ እዩ ዝቃላዕ። ኣብዚ 
ደረጃ’ዚ ዝበጽሐ ግዳይ፡ ብቕልጡፍ ናብ 
ሕክምና ክበጽሕ ይግባእ። 
* ምስልካይ* ምስልካይ

ሰብነትና ነቲ ረኽሲ ንምሕዋይ ኣብ ዝቃለሰሉ 
እዋን፡ ቀጻሊ ድኻምን ምስልካይን ክፈጥረልና 
ንቡር ተርእዮ እዩ። ስለዚ፡ ኣብ ከምዚ ኩነታት 
እኹል ዕረፍቲ ክንረክብ ይግብኣና።
* ጺጽ ምባል (Wheezing)
ብረኽሲ ሳንቡእ ዝተጠቕዐ ግዳይ፡ ኣየር 

ንደገ ኣብ ዘውጸኣሉ እዋን፡ ‘ጺጽ’ ዝብል 
ድምጺ የውጽእ እዩ። እዚ ድማ ብሰንኪ 
ረኽሲ፡ እቶም ኣየር ዘውጽኡ ሻምብቆታት 
ስለዝጸብቡ እዩ። 
* ከንፈርን ቈርበት ሰብነትን ሰማያዊ ሕብሪ 

ምሓዝ
ረኽሲ ሳንቡእ ዘጋጠሞ ሰብ፡ ሕጽረት 

እስትንፋስ ከርኢ ዘለዎ ተኽእሎ ዝለዓለ እዩ። 
ሰብነቱ እኹል ኦክስጅን ስለ ዘይረክብ ድማ፡ 
ሕብሪ ቈርበት ሰብነቱ ወይ ከንፈሩ ሰማያዊ 
ሕብሪ ክሕዝ ይርአ። 
* ጣዕ-ጣዕ ዝብል ዘይንቡር ድምጺ ኣብ 

ሳንቡእ
ሓደ ካብ ምልክታት ረኽሲ ሳንቡእ፡ ኣብታ 

ኣካል ዘይንቡር ጣዕ-ጣዕ ዝብል ድምጺ 
ምስማዕ እዩ። እዚ ብሕክምናዊ ኣገላልጻ 
‘ባይባሲላ’ (bibasilar) ይበሃል። ሓኪም ነዚ 
ድምጺ’ዚ ‘ስቴቶስኮፕ’ ተጠቒሙ እዩ ክሰምዖ 
ዝኽእል። 
ጠንቂ ረኽሲ ሳንቡእጠንቂ ረኽሲ ሳንቡእ
እቶም ልሙዳት ብቫይረስ ወይ ብባክተርያ 

ክስዕቡ ዝኽእሉ ረኽሲ ሳንቡእ 
  ኒሞንያ (pneumonia)፡
  ‘ብሮንካይትስ’ (bronchitis)፡
  ‘ብሮንኪዮሊቲስ’ (bronchiolitis) እዮም። 
ብዕሲ ክመጽእ ዝኽእል ረኽሲ ሳንቡእ 

ሳሕቲ እዩ። ‘ኒሞሳይስቲስ ጂሮቨቺ’ (Pneu-
mocystis jirovecii)፡ ‘ስፐርጂሉስ’ (Asper-
gillus)፡ ‘ሂስቶፕላዝማ ካፕሱላቱም’ (Histo-
plasma capsulatum) ከም ኣብነት ይጥቀሱ። 

ኒሞንያኒሞንያ
ኒሞንያ (Pneumonia)፡ ኣብ ሓደ ወይ ኣብ 

ክልቲኡ ክፋል ናይ ሳንቡእ ብዝርአ ረኽሲ 
ዝፍጠር ሕማም እዩ። ነድሪ ሳንቡእ ተባሂሉ 
ድማ ይግለጽ። ብባክተርያ፡ ቫይረስ ወይ ዕስ 
(fungi) ክኽሰት ይኽእል። ብባክተርያ ዝፍጠር 
ሕማም ኒሞንያ - ብፍላይ ኣብ ኣባጽሕ 
ብብዝሒ ዝርአ ዓይነት ናይቲ ሕማም እዩ። 
ኒሞንያ ኣብ ለቖታ ንፋስ/ኣየር ናይ ሳንቡእ 

ማለት ኣልቪዮሊ (alveoli) ምቅጻል ይፈጥር። 
እቲ ለቖታ ኣልቪዮሊ (alveoli) ብፈሳሲ ወይ 
ምጒሊ (pus) ይመልእ። ንኽተስተንፍስ ድማ 
ከቢድ ጸገም ይኸውን፡ 
ዓልገት ወይ ዓኽታ ዝፈጥር ሰዓል፡ ረስኒ፡ 

ረሃጽ፡ ቁሪቁሪ ምባል፡ ሕጽረት ምስትንፋስ፡ 
ቃንዛ ኣፍልቢ ገለ ካብቶም ብቐዳምነት 
ዝጥቀሱ ምልክታት ሕማም ኒሞንያ - ማለት 
ነድሪ-ሳንቡእ እዮም። ካልኦት ምልክታት 
ናይቲ ሕማም ድማ ብመሰረት ጠንቅን እቲ 
ሕማም ዘውርዶ ክብደት ጉድኣትን ይፈላለ 
እዩ። ዕድመን ሓፈሻዊ ኩነታት ጥዕና ናይቲ 
ግዳይ’ውን ንኽብደትን ጠንቅታት ናይቲ 
ሕማምን ዝተፈላለየ ከም ዝኸውን ይገብሮ።

ፍልልይ ምልክታት እቲ ሕማም ብጠንቁ/ፍልልይ ምልክታት እቲ ሕማም ብጠንቁ/
ብሰንኩብሰንኩ
* ብቫይረስ ዝተኸስተ ሕማም ኒሞንያ 

(ነድሪ-ሳንቡእ)፡ ምልክታቱ ከም ናይ ጉንፋዕ 
እዩ ዝጅምር። ጺጽታ ዘለዎ ናይ ኣተነፋፍሳ 
ጸገማት ድማ የርኢ። እቲ ግዳይ ነዞም 
ምልክታት ምስ ኣርኣየ ካብ 12 ክሳብ 36 
ሰዓታት ድሒሩ ልዑል ረስኒ ከርኢ ይጅምር።
* ብባክተርያ ዝኽሰት ሕማም ኒሞንያ፡ 

ብልዑል ሙቐት ሰብነት እዩ ዝጅምር። እቲ 
ሙቐት ልዕሊ 40.5 ዲግሪ ሰንቲ ግሬድ (105 
ዲግሪ ፋራናይት) ይበጽሕ። ብዙሕ ከም 
እትርህጽ፣ ከንፈርካን ጽፍሪ ኣጻብዕትኻን ድማ 

ሰማያዊ ሕብሪ ከም ዝሕዝ ይገብር። 

ፍልልይ ምልክታት እቲ ሕማም ብዕድመ ፍልልይ ምልክታት እቲ ሕማም ብዕድመ 
* ትሕቲ 5 ዓመት ህጻናት ቅልጡፍ ዝኾነ 

ኣተነፋፍሳ የርእዩ። 
* ናጽላታት/ዕሸላት ተምላስ የርእዩ። ዝኾነ 

ክሰትዩ ወይ ክጠቡ ብዙሕ ይሽገሩ። ሓይሊ 
ይሓጽሮም።
* ዓበይቲ ሰባት ካብቲ ንቡር ዝተሓተ 

ሙቐት ሰብነት የርእዩ።

‘ብሮንካይትስ’ብሮንካይትስ’
ሻምብቆ ጉርጉማ ምስ ዝንድር ዝርአ 

ሕማም እዩ - ብሮንካይትስ። እዚ ሻምብቆ’ዚ 
ናብ ሳንቡእ ኣየር የበጻጽሕ። 
ብሮንካይትስ ብዙሕ ግዜ ብቫይረስ እዩ 

ዝመጽእ። ናይ ኢንፍልወንዛ ቫይረስ ከም 
ኣብነት ይጥቀስ። 
‘ማይኮፕላዝማ ኒሞንያ (Mycoplasma 

pneumonia)፡ ‘ክላምዲያ ኒሞንያ’ (Chla-
mydia pneumonia) ወዘተ ብሮንካይትስ 
ከስዕቡ ዝኽእሉ ባክተርያ እዮም። 
 
‘ብሮንካይሊቲስ’ ‘ብሮንካይሊቲስ’ 
እቲ ዝነኣሰ ናብ ሳንቡእ ኣየር ዘሕልፍ 

ሻምብቆ፡ ረኽሲ ምስ ዝጋጥሞ ዝመጽእ ረኽሲ 
ሳንቡእ ‘ብሮንካይሊትስ’ ተባሂሉ ይጽዋዕ። 
እዚ፡ ክትስዕልን ከተስተንፍስን ከቢድ ዝገብር 
ሕማም እዩ። 

መዓስ ናብ ዶክተር ንኸይድ?መዓስ ናብ ዶክተር ንኸይድ?
ረኽሲ ሳንቡእ ብኣጋኡ ክፍወስ ምስ 

ዘይክእል ሳዕቤኑ ከቢድ እዩ። ዝኾነ ሰብ 
ንሰለስተ ሰሙን ዝጸንሕ ከቢድ ሰዓል ምስ 
ዝርኢ ወይ ሕጽረት እስትንፋስ ምስ ዝገብረሉ 
ናብ ሕክምና ክኸይድ ኣለዎ። 
ሙቐት ኣካላት’ውን ሓደ ካብ’ቲ ጥዕናና 

ንምሕባር ዘኽእል ምልክት እዩ።

ዕሸላትዕሸላት
= ክሳብ 3 ወርሒ ዝዕድሚኦም ዕሸላት፡ 

ሙቐት ሰብነቶም ካብ 38 ዲግሪ ሰንቲ ግሬድ 
ንላዕሊ፡
= ካብ 3 ክሳብ 6 ወርሒ ዝዕድሚኦም 

ዕሸላት ሙቐት ሰብነቶም ካብ 38.9 ዲግሪ 
ሰንቲ ግሬድ ንላዕሊ፡
= ካብ 6 ክሳብ 24 ወርሒ ዘቑጸሩ ዕሸላት 

ሙቐት ሰብነቶም ን24 ሰዓታት ዝቐጸለ ልዕሊ 
38.9 ዲግሪ ሰንቲ ግሬድ ምስ ዝኸውን 
ብቕልጡፍ ናብ ሕክምና ክኸዱ ይግባእ። 
ህጻናት - እቲ ህጻን ልዕሊ 38.9 ዲግሪ 

ሰንቲ ግሬድ ሙቐት ምስ ዝህልዎ፣  ቀጻሊ 
ምስ ዘምልስን ቀጨውጨው ምስ ዝብልን 
ከምኡ’ውን ርእሱ ምስ ዘሕምሞ፣ እቲ 
ረስኒ ን3 መዓልታት ዝቐጸለ ምስ ዝኸውን 
ብቕልጡፍ ናብ ሕክምና ክኸይድ ይምከር። 

ኣባጽሕኣባጽሕ
= ልዕሊ 39.4 ዲግሪ ሰንቲ ግሬድ ሙቐት 

ምስ ዝህልዎ፡
= ንልዕሊ 3 መዓልታት ዝቐጸለ ሙቐት 

ሰብነት ምስ ዘርኢ ረኽሲ ሳንቡእ ክህልዎ ስለ 
ዝኽእል ናብ ሕክምና ክኸይድ ኣለዎ። 

ኣገባብ ምክልኻልኣገባብ ምክልኻል
=> ኣእዳውካ ብማይን ሳሙናን ብግቡእ 

ምሕጻብ ሕማም ዘስዕቡ ታህዋስያን 
(ጀርምታት) ንኸይላብዑ ዝገብር ዝበለጸ 
ኣገባብ እዩ።   
=> ብግቡእ ኣእዳውካ ከይተሓጸብካ ገጽካ፡ 

ብፍላይ ድማ ኣፍካን ኣፍንጫኻን ዘይምሓዝ። 
=> ናይ መመገቢ ኣቕሑ ብሓባር ምስ 

ካልኦት ሰባት ዘይምጥቃም። 
=> ጻዕቂ ህዝቢ ናብ ዘለዎ ስፍራ ዘይምኻድ። 
=> ምትካኽ ሽጋራ ምቑራጽ።
ገለ ካብ’ቶም ንምክልኻል ረኽሲ ሳንቡእ 

ዝጠቕሙ ኣገባባት እዮም። 

ምንጪ፦ verywellhealthምንጪ፦ verywellhealth

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ቅነ ውዳበታት ሃማመተኤ ዞባ 
ደቡብ፡ ኣማሓዳሪ ዞባ ደቡብ ኣቶ 
ሃብተኣብ ተስፋጼን፡ ጸሓፊት ህግደፍ 
ዞባ ደቡብ ወይዘሮ ኣመተ ንጉሰ፡ 
ኣቦ መንበር ሃማመተኤ ኣቶ ሳልሕ 
ኣሕመዲንን ካልኦት ሰበ-ስልጣን 
መንግስትን ግንባርን፡ ዝተፈላለዩ 
ማሕበረ-ሰብ ዞባ ደቡብን መንእሰያት 
ተወዳደርትን ኣብ ዝተረኽብሉ 
ኣጋጣሚ ብውዕዉዕ መንፈስ 
ተዛዚሙ።

እቲ “ንቕሓት ዕጥቅና፡ ውዳበ 
ሓይልና!” ኣብ ትሕቲ ዝብል 
መሪሕ ቴማ፡ ካብ 22/02/2024 
- 18/03/2024 ኣብ ንኡሳን 
ዞባታት’ዩ ፈሊሙ። ብደረጃ ዞባ 
ድማ ካብ ነንኡስ ዞባአን ኣብ ኩሉ 
ዓይነት ውድድራት ጸብለል ንዝበላ 
ብምስታፍ፡ ካብ ዕለት 28/06/2024 
– 02/07/2024 ካብ 12 ንኡሳን 
ዞባታት ዞባ ደቡብን ኮርፖረሽን 
ጥሪትን ዘራእትን ሓልሓለን 
ዝመጽኡ መንእሰያት ብምስታፍ፡ 
ብ12 ዓይነት ውድድራት ብምስራዕ 
ክካየድ ቀኒዩ። ውድድር ቀያሕቲ 
ዕንባባ፡ ያታዊ ትልሂትን ሙዚቃን፡ 
ውድድር ዘመናውን ያታዊ ጽባቐ፡ 
ውድድር ግጥሚ፡ ውድድር ድግማ 
ደርፍታት፡ ዝተፈላለዩ ትምህርታዊ 
ውድድራት፡ ውድድር ምህዞን 
ሰንዓን፡ ውድድር ቅብኣ፡ ውድድር 
ፍሉይ ክእለት፡ ውድድር ምትርጓም 
ጽሑፋት፡ ሓፈሻዊ ጽባቐ መደብን 
ስፖርታዊ ውድድራትን ሓቚፉ 
ክካየድ ዝቕነየ ቅነ ውዳበታት’ዩ።

ኣብቲ ናይ መዛዘሚ ስነ-
ስርዓት መኽፈቲ ቃል ዘቕረበ 
ሓላፊ ሃማመተኤ ዞባ ደቡብ ኣቶ 
ግርማይ ገብሩ፡ “ሃገራዊ ማሕበር 
መንእሰያትን ተማሃሮን ኤርትራ 
ንቕሓት መንእሰያት ክብ ንምባል 
ካብ ዘካይዶም መደባት፣ እቲ 
ዝሰፍሐን ዝያዳ ጽልዋ ዘለዎን 
ቅነ-ውዳበታት ምዃኑ ኣብሪሁ። 
ቅነ-ውዳበታት፡ ኩለን ውዳበታት 
ሃማመተኤ ማለት፤ ቀያሕቲ ዕንባባ፡ 
ፈተውራሪ፡ ሕመረት፡ ማእከላይ ደረጃ 
ካድር፡ መንእሰያት ሰራሕተኛታትን 
መንእሰያት ተመሃሮን ብደረጃ 
ጨንፈር፡ ንኡስ ዞባን ዞባን ኣብ 
ዝተፈላለያ ክለባት (መሪሕ፡ ሚኒ 
ሜድያ፡ ኣንበብቲ፡ ስነ-ጥበብ፡ ምህዞን 
ሰንዓን ሓምላይ ክለብን) ተወዲቦም 
ዘሰላስልዎ ንጥፈታት ዘንጸባርቕሉ’ዩ፡
” ዝበለ መንእሰይ ግርማይ ገብሩ፡ 
ፈጠራዊ ስርሓቶም ንኻልኦት 
መንእሰያት ዘላልይሉን ሓድሕድ 
ተመኵሮ ዝለዋወጡሉን መድረኽ 
ብምዃኑ ዝያዳ ዝድፍኣሉ ምዃኑ 
ሓቢሩ። 

በዚ መሰረት ቅነ-ውዳበታት 
ሃማመተኤ ዞባ ደቡብ፡ ኣብ ንኡሳን 

ዞባታት ዝተራእየ ብሉጽ ስራሓት 
መንእሰያት ዝንጸባረቐሉ፡ ንዕቑር 
ዓቕሚ መንእሰያት፡ ኣብ ምውርራስ 
ባህሊ፡ ክብርታትን መንነትን ጸላዊ 
ኣበርክቶ ዝገብር መደብ ኮይኑ፡ 
ኣብ 12 ንኡሳን ዞባታት ዞባ ደቡብ 
ኣብ’ዞም ዝስዕቡ ውድድራት 
ኣተኲሩ ተኻይዱ። 

ስፖርታዊ ውድድራት፤ ስፖርታዊ 
ውድድራት ኣብ መንጎ መንእሰያት 
ሰራሕተኛታት ዝተኻየደ ኮይኑ፡ 
ብጠቕላላ ኣብ 10 ንኡሳን ዞባታት 
ዞባ ደቡብ፡ 94 ጋንታታት ብውድድር 
ኵዕሶ እግሪ፡ 72 ጋንታታት ድማ 
ኣብ ኵዕሶ መርበብ ሓያል ውድድር 
ከካይዳ እንከለዋ፡ ኣብዚ መደብ 
ከም ተወዳደርቲ ብጠቕላላ 2988 
መንእሰያት ሰራሕተኛታት ተሳተፍቲ 
ነይሮም። ንዕዉታት ድማ ኣብ 
ንኡሳን ዞባታቶም ከም ዝሽለሙ 
ተገይሩ። 

ፍልጠት ጠቀስ ውድድራት፤ እዚ 
ውድድር’ዚ ነተን ኣብ ንኡሳን 
ዞባታት ዘለዋ ውዳበታት ሕመረት፡ 
ፈተወራሪ፡ ቀያሕቲ ዕንባባ፡ ማእከላይ 
ደረጃ ካድርን ሰፊሕ ውዳበ 
ተመሃሮን ኣብ መንጎኦም ካብ ኣብ 
ሃማመተኤ ዝተማህርዎ ኣርእስታትን 
ታሪኽ ህዝቢ ኤርትራ ካብ ጥንቲ 
ክሳብ ናጽነት ሕቶታት ብምውጻእ 
ከም ዝወዳደሩ ተገይሩ። ውድድር 
መደረን ክትዕ ብቛንቋ እንግሊዝኛን 
ኣካል እዚ መደብ ኮይኑ፡ ብጠቕላላ 
680 ተመሃሮ ተሳቲፎሞ። ውድድር 
ሓፈሻዊ ፍልጠት፡ መደረን ክትዕን 
ካብ ታሕቲ ጨናፍር ኣብያተ 
ትምህርቲ ጀሚሩ ኣብ ንኡስ ዞባ 
ክዛዘም እንከሎ፡ ንዕዉታት ድማ 
ዝተፈላለዩ ሽልማት ተዓዲሉ።

  ውድድር ምህዞን ሰንዓን፤ 
ሃማመተኤ ዞባ ደቡብ ኣቐዲሙ 
ዞባዊ ዋዕላ ምህዞን ሰንዓን ኣብ 
2022 ኣብ መንደፈራ ከም ዘካየደ 
ዝፍለጥ ኮይኑ፡ ኣብ 2023 ድማ 
ዞባዊ ውድድር ከም ዘካየደ ይፍለጥ። 
ሎሚ ዓመት’ውን ኣብ ነፍሲ ወከፍ 
ንኡስ ዞባ ውድድር ከም ዝህሉን 
ብሉጽ ስርሓት ድማ ናብ ዞባ ሓሊፉ 
ኣፍልጦን መተባብዒ ሽልማትን ከም 
ዝህልዎ’ዩ ተገይሩ። በዚ መሰረት 
ከም ኣካል ቅነ ውዳበታት ኣብ 
ነፍሲ ወከፍ ንኡስ ዞባ ውድድራት 
ተሰሪዑ፡ ኣብ 12 ንኡሳን ዞባታት 
73 ስርሓት ንውድድር ክቐርብ 
እንከሎ፡ ሰለስተ ብሉጻት ስርሓት 
ድማ ክሽለማ በቒዐን።

  ባህላዊ ውድድራት፤ ኣብዚ 
ዓውዲ ዝተጠቓለሉ ውድድራት፡ 
ውድድር ጕጅለታት ቀያሕቲ 
ዕንባባ፡ ያታዊ ትልሂትን ሙዚቃን፡ 
ውድድር ያታውን ዘመናውን 
ጽባቐ፡ ውድድር ግጥሚ፡ ውድድር 

ብሉጻት ድምጻውያን፡ ቅብኣን ፍሉይ 
ክእለትን’ዮም። ውድድር ጕጅለታት 
ቀያሕቲ ዕንባባ ኣብ ቅነ-ውዳበታት 
ሃማመተኤ ዞባ ደቡብ ን5ይ 
ዓመቱ ዝካየድ ዘሎ መደብ ኰይኑ፡ 
ሎሚ ዓመት ኣብ ንኡሳን ዞባታት 
ዘለዋ ጕጅለታት ቀያሕቲ ዕንባባ 
ንምብርባርን ድሪኺት ንምፍጣርን 
ሕድሕድ ተመኵሮ ንምልውዋጥን 
ዓሊሙ’ዩ ተኻይዱ። በዚ መሰረት፡ 
ኣብ 12 ንኡሳን ዞባታት 53 
መዛሙር ንውድድር ክቐርብ ከሎ፡ 
520 ኣባላት ቀያሕቲ ዕንባባ ድማ 
ተሳቲፎሞ። ውድድራዊ መልክዕ 
ጕጅለታት ቀያሕቲ ዕንባባ ዞባ ደቡብ 
ብሉጽነቱ ካብ ዓመት ናብ ዓመት 
እናሓየለ ይኸይድ ከም ዘሎ ሰነዳቱ 
የረጋግጽ። ኣብ ያታዊ ትልሂትን 
ሙዚቃን ንኡሳን ዞባታት ኣቐዲሙ 
ዘይተበርበረ ያታዊ ትሕዝቶታት 
ኣብ ሓርበኛነት፡ ምስግጋር ዕድመ 
ጕብዝና፡ ሃድን፡ ምክልኻል፡ 
ምትሕግጋዝ፡ ወዘተ ዘተኰረ 
ሕብራዊ ትልሂታት ብሄራትና ሒዘን 
ከም ዝቐርባ’ዩ ተገይሩ። ብጠቕላላ 
ኣብ ያታዊ ትልሂትን ሙዚቃን፡ ኣብ 
12 ንኡሳን ዞባታት 73 ዓይነታት 
ትልሂት ክቐርብ እንከሎ፡ 420 
መንእሰያት ድማ ተሳቲፎሞ። 

ውድድር ያታውን ዘመናዊን 
ጽባቐ፤ ንኡሳን ዞባታት ናይ ዝመረጽዎ 
ብሄር ንባህላዊ ብዙሕነትና ምርኩስ 
ብምግባር፡ ኣብ ዘለና መበቆላዊ 
ኣጭርቕትን ኣለባብሳን፡ ያታዊ 
ክብርታትና ብዘንጸባርቕን ዝዕቅብን 
መንገዲ ብፈጠራዊነት ተሰንዩ 
ምስ ህልው ዘመናዊ ቅዲ ክዳን፡ 
ኣቋንናን መመላኽዕን ብምስናይ 
ኣቕሪበን። ብጠቕላላ ኣብዚ 

መደብ 83 መንእሰያት ንውድድር 
ቀሪቦም። ብኻልእ ወገን ኣብ 
ውድድር ግጥሚ ነፍሲ-ወከፍ ንኡስ 
ዞባ ዝበለጸ ግጥምታት ከተሳትፍ 
እንከላ፡ ብጠቕላላ 69 ግጥምታት 
ንውድድር ቀሪቡ፡ 208 መንእሰያት 
ድማ ተሳተፍቲ ነይሮም። 

ውድድር ድግማ ደርፍታት’ውን 
ኣካል ቅነ ቅዳበታት ሃማመተኤ ዞባ 
ደቡብ’ዩ ነይሩ። ዕላማ እዚ መደብ 
ተራ ደርፍታትና ኣብ ምምጻእ 
ናጽነት ይኹን ኣብ ምውሓስ 
ልኡላውነት ብምጉላሕ፡ መንእሰያት 
መንነቶምን ታሪኾምን ዝወርስሉ 
ኣጋጣሚ እዩ። ስለዚ፡ ውድድር 
ደርፊ ኣብ ንኡሳን ዞባታት ዝርከቡ 
ድምጻውያን ንምትብባዕ ስለዝኾነ፡ 
ደረፍቲ ፍርያት ንኡሳን ዞባታት 
ከም ዝኾኑ እዩ ተገይሩ። ብጠቕላላ 
ድማ 46 ድምጻውያን ተሳቲፎሞ። 

ጎኒ ጎኒ’ዚ ቅነ፡ “ውድድር 
ንጥፈታት ሃማመተኤ ኣብ ኣብያተ 
ትምህርቲ’ውን ተኻይዱ። በዚ 
መሰረት ኣብ ዞባ ዝርከባ 30 ናይ 
ካልኣይ ደረጃ ኣብያተ ትምህርቲ 
መምዘኒ ነጥብታት ብምውጻእ፡ 
ንጥፈታተን 4 ግዜ ከም ዝግምገማን 
ከም ዝወዳደራን ተገይሩ ኣሎ፡ 
ንዕዉታት ድማ ሽልማነተን ኣብ 
ወርሒ 8 ከም ዝወሃብ ክግበር እዩ። 
ብተወሳኺ ምትርጓም ጽሑፋት’ውን 
ኣካል እዚ መደብ ኮይኑ፡ 128 
መንእሰያት ዝተሳተፍዎ ጸላዊ 
ንጥፈታት ዓሚሙ። ስለዚ ብጠቕላላ 
ኣብ ቅነ ውዳበታት ሃማመተኤ 
ዞባ ደቡብ 1963 ደቂ ኣንስቲዮ 
ዝርከብኦም 3824 መንእሰያት 
ብቐጥታ ተወዳደርቲ ኮይኖም 
ክቐርቡ ከለዉ፡ 6839 መንእሰያት 

ሸባብሸባብ
ሃሃ ማማ መመ ተተኤኤ

ድማ ብዘይ ቀጥታዊ መልክዕ 
ተሳቲፎሞ።

ቀንዲ ዕላማ ቅነ ውዳበታት 
ዝተፈላለየ ድሕረ-ባይታ ዘለዎም 
መንእሰያት ሓድሕድ ተመኵሮታት 
ንኽለዋወጡ ባይታ ምፍጣር፡ 
ሰውራውን ሕብረተሰባውን ክብርታት 
ናብ መንእሰያት ከም ዝሰጋገሩን 
ብግቡእ ከም ዝዅልዑን ንምግባር፡ 
መንእሰያት ንኹሉ ብድሆታት 
ሰጊሮም፡ ብልዑል ወንን ተወፋይነትን 
ሃናጺ ኣበርክቶ ንኽገብሩ ድርኺት 
ንምፍጣርን ዝብሉ መሰረታዊያን 
ዕላማታት ዝሓዘ ኮይኑ፡ ብቐንዱ 
ድማ ኣብ ንኡሳን ዞባታት ዝርከቡ 
ውዳበታት ሃማመተኤ ወነንትን 
ገለጽትን መደባቶም ኮይኖም ዝያዳ 
ንምትብባዕን ውዳበኦም ንምሕያልን 
ስለዝኾነ፡ ቅነ ውዳበታት ሃማመተኤ 
ዞባ ደቡብ ኣብ ተመሃሮን ኣባላት 
ንጡፍ ውዳበን ቅዱስ ቅንኢ ኣሕዲሩ 
ናይ ተወዳደርነት መንፈሶም ከም 
ዘበርኸ ይእመን።

ኣብ መዛዘሚ ቅነ ውዳበታት 
ሃማመተኤ ዞባ ደቡብ ተረኺቡ፡ 
መዛዘሚ ቃል ዘቕረበ ኣማሓዳሪ ዞባ 
ደቡብ ኣቶ ሃብተኣብ ተስፋጼን፡ እዚ 
ናይ ምምራሕን ምምእዛንን ሓይሊ 
ዝተራእዮ ብሉጽ ክእለትን ንዕቑር 
ጸጋታት መንእሰያትና ዘጕልሐን 
መደብ ብምዃኑ ቀጻልነቱ ክወሓስ 
ተላብዩ። ኣቦ መንበር ሃማመተኤ 
ኣቶ ሳልሕ ኣሕመዲን ብወገኑ፡ 
ነዚ መደብ ንዝወደቡን ዘካየዱን 
ሃማመተኤ ዞባ ደቡብ ድሕሪ 
ምምስጋን፡ እዚ ንጥፈታት ክሳብ 
ታሕቲ ምምሕዳራት ከባቢታትን 
ንኡሳን ዞባታትን ክስርሓሉን ቀጻሊ 
ዕብየቱ ክረጋገጽን ኣዘኻኺሩ። ቅነ 
ውዳበታት ሃማመተኤ ዞባ ደቡብ 
ብዙሕ ብሉጽ ስርሓት ዝቐረበሉ፡ 
ኣብ ዝተፈላለዩ ዓውድታት 
ሓያላትን ጸለውትን ተወዳደርቲ 
ደሚቖም ዝወጽእሉ ኮይኑ ተዛዚሙ። 
ኣማሲኡ ዕዉታት ካብ ዝተፈላለዩ 
ሓለፍቲ ሽልማቶም ተቐቢሎም። 
ብውህሉል ነጥቢ ድማ ሃማመተኤ 
ንኡስ ዞባ ዓዲ ቐይሕ ጎብለል ቅነ 
ውዳበታት ሃማመተኤ ዞባ ደቡብ 
ኮይና ዝተዳለወ ሽልማት ዓቲራ። 

ሽሻይ ሓይልኣብ

ኢንጅ. ሚካኤል በርሀ

ቅነ ውዳበታት ሃማመተኤ ዞባ ደቡብ ቅነ ውዳበታት ሃማመተኤ ዞባ ደቡብ 
ብውዕዉዕ መንፈስ ተዛዚሙብውዕዉዕ መንፈስ ተዛዚሙሪፖርታዥሪፖርታዥ

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

“ኩሉ ነገር ካብ ምንቅስቓስ ይጅምር”ዝሓለፈ 2 ሓምለ 2024፡ ብሞያ 
ትልሂት ዝሰልጠኑ 60 መንእሰያት ኣብ 
ኣዳራሽ ሲነማ ኣዝመራ ኣብ ዝተኻየደ 
መደብ፡ ፍረ-ጻማኦም ዝሓፈሱሉ ናይ 
መመረቕታ ዕለት ጸንቢሎም። እዞም 
ብመምህር ትልሂት ካሕሳይ ገብረህይወት 
ዝሰልጠኑ ተላሃይቲ እዚኣቶም ናይ 
ትሽዓቲአን ብሄራትናን ኣህጉራውን 
ሳዕስዒት ዝውክል ንትሽዓተ ወርሒ 
ዝኸደ ስልጠና ተኸታቲሎም። ኣብቲ 
ውጽኢት ትምህርቶም ንተሳተፍቲ 
ጽንብል ዘቕረብሉ ኣጋጣሚ፡ መምህር 
ካሕሳይ ኣብ ዝሃቦ ቓል፡ “ብዙሓት 
ከም ዝሰማምዑሉ፡ ጥበብ ትልሂት፡ 
ወዲ-ሰብ ኣብ ፈላሚ መድረኻ እንከሎ 
ካብ ዝመሃዞም ጥበባት ኣብ ቅድሚት 
ይስራዕ። ጁብራን ኸሊል ጁብራን ከም 
ዝበሎ፡ ኩሉ ነገር ካብ ምንቅስቓስ እዩ 
ዝጅምር። ትልሂት፡ ዝርአ ሙዚቃን 
ስእልን’ዩ። ትልሂት፡ ብኣካል ዝግለጽ ስነ-
ጽሑፍን ግጥምን ድማ’ዩ። ናይ ትልሂት 
ምንቅስቓስ ከኣ መግለጺ ውሽጣዊ 
ስምዒት ደቂ-ሰብ ኰይኑ፡ ብኣካላዊ ቋንቋ 
ይንጸባረቕ፡” ኢሉ። 
ኣብቲ ወለዲ፡ መሓዙት፡ ኣፍቀርቲ 

ትልሂት ዝተረኽቡሉን ድሕሪ ነፍሲ-
ወከፍ ትልሂት ኣዳራሽ ሲነማ ኣዝማራ 

ብፋጻን ጠቕዒትን ዝማዕረገሉን ህሞት፡ 
ሰልጠንቲ ዝተፈላለየ ቅዲ ትልሂት 
ንምርኢት ኣቕሪቦም። ካብ ክልቲኡ 
ጾታ ዝነበሩ እቶም ሰልጠንቲ፡ ኣብተን 
ጽዑቕ ትምህርቲ ክልሰ-ሓሳብን ተግባርን 
ዝተኸታተሉለን ትሽዓተ ኣዋርሕ፡ ኣብ 
መረዳእታኦም፡ ንቕሓቶም፡ ኣካላዊ 
ብቕዓቶም ዝሕግዞም ምንቅስቓስ ከም 
ዘካየዱ ገለ ካብ ሰልጠንቲ ይገልጹ። 
እዞም 60 ናይ ሎሚ ዓመት ተላሃይቲ፡ 
ንቝጽሪ ናይቶም ኣብ ዝሓለፈ ሽዱሽተ 
ዓመት ዝሰልጠኑ መንእሰያት ናብ 800 
ክብ ኣቢልዎ’ሎ። ኣብቲ ዘስመዖ ቓል፡ 
ንተመረቕትን ወለዶምን ዮሃና ዝበለ 
መምህር ካሕሳይ፡ “ነዞም ናይ ሎሚ 
ዓመት ሰልጠንቲ ወሲኽካ ኣብዘን 
ዝሓለፋ ሽዱሽተ ዓመታት 800 
መንእሰያት ኣብዚ መሰልጠኒ ትልሂት 
ሮብራት ሰልጢኖም ኣለዉ፡” ኢሉ። 
እቶም ሰልጠንቲ፡ ድሕሪ ስልጠናኦም 

ኣብ ጉጅለታት ትልሂት ሽዱሽቲአን 
ዞባታት፡ እዚታት፡ ክፍላተ-ሰራዊት፡ . . 
. ከም ተለሃይቲ፡ ኣለይትን መምህራንን 
ይሰርሑ ከም ዘለዉ’ውን ገሊጹ።  
ትልሂት ከም ሞያ ኣገዳስን ካብ 

መዓልታዊ ህይወት ሰባት ዘይንጸልን’ኳ 
እንተዀነ፡ ብዛዕባ ትልሂት ከም ሞያ ዘሎና 
መረዳእታ ጌና ትሑት ከም ዘሎ’ዩ ዝገልጽ 
መምህር ካሕሳይ። ብጥበብን ክእለትን 
ምስ ዝትሓዝን ኣዕሚቚካ ምስ ዝጽናዕን 
ትልሂት፡ ባህልን መንነትን ሕብረተሰባት 
ዝገልጽን ዝውክልን ድንድል’ዩ። ኣብ 
ዓውዲ ዲፕሎማሲ እንተ ርኢና፡ ንኣብነት፡ 
ሓደ ካብቲ ንክቡር ጋሻ ዝቕረበሉ ወይ 
ዝግበረሉ ኣቀባብላ ብባህላዊ ትልሂት 
ዝተሰነየ እዩ። ኣብዚ ዝሳተፉ ብቑዓትን 
ወናማትን ተላሃይቲ ድማ የድልዩኻ። ስለ 
ዝዀነ፡ ትልሂት ከም ሞያ ምስ ዝምዕብልን 
ናብ ብልጸት ገጹ ምስ ዝኸይድን፡ ኣብ 
ምስራጽ መንነት ዕዙዝ ተራ ይጻወት። 
ማዕረ-ማዕረ’ቲ ዝህልዎ ናይ ምዝንጋዕን 
ጥዕናን መኽሰባት፡ ኣገዳሲ መስሕብ 
በጻሕቲ’ውን እዩ። ስለዚ፡ ክኢላታት ናይቲ 
ዓውዲ ብብዝሒ ክምልመሉን ወናማት 
ተላሃይቲ ክስስኑን ኣለዎም። ትልሂት፡ 
ጥዑይ ኣእምሮን ጥዑይ ኣካላትን 
ክህልወካ ይሕግዝ። ብቐጻሊ ምስ እትልሀ፡ 
ኣብ ናይ ሓጐስን ምንቅስቓስን ህሞት ስለ 
እትህሉ፡ ጥዕናዊ ረብሓኡ ዓቢ ምዃኑ 
እዮም ክኢላታት ናይቲ ዓውዲ ዘብርሁ።       
እዚ መምህር ካሕሳይ ዝህቦ ዘሎ ስልጠና 

ትልሂት ነዞም ዝስዕቡ ምድባት ይሽፍን፤ 
1. ናይ ሃድን ትልሂት፣ 2. ያታዊ ትልሂት 
ኤርትራ ምስ ወግዒታቱን ትርጉሙን፣ 3. 
ክላሲካዊ ትልሂት፣ 4. ዘመናዊ ትልሂት፣ 
5. ናይዚ እዋን’ዚ (ህሉው) ትልሂት። 
ኣብ ልዕሊ’ዚ ብቐጥታ ምስ ትልሂት 
ዝተኣሳሰር ዛዕባታት’ዚ፡ ሰልጠንቲ፡ ኣብ 
ስርሖምን ንባቦምን ንኽሕግዞም ትምህርቲ 
ቋንቋ እንግሊዝኛን ሙዚቃን ከም ሓጋዝን 
ተወሳኽን ትምህርቲ ይመሃሩ። ኣብ እዋን 
ስልጠናን ኣብ መዛዘሚን ንሰልጠንቲ ኣብ 
ዝተዋህበ ናይ ትልሂት፡ ኣልያ ትልሂትን 
ኮርዮግራፍን ግብራውን ክልሰ-ሓሳባውን 
ፈተናታት፡ ሰልጠንቲ ዘተባብዕ ውጽኢት 
ከም ዘመዝገቡ መምህር ካሕሳይ ይገልጽ። 
ብመሰረት ኣብቲ መመረቕታ ዝተገልጸ፡ 

ኣብ እዋን ስልጠና ካብ ዝተራእዩ ቀንዲ 
ብልጫታት፡ ልዑል ጻዕሪ ተመሃሮን 
ምትብባዕ ወለዶምን ነይሩ። “ኣብ 
ምምላኽ ትልሂት ትሽዓቲአን ብሄራት 
ኤርትራ ዝነበረ ልዑል ተገዳስነትን ፍቕርን 
ተመሃሮ፡ ብፍሉይ ዝርአ ብልጫ’ዩ፡” ክብል 
ይገልጾ መምህር ካሕሳይ። 
ስልጠና ትልሂት ዝተሓላለኸን ጻዕርን 

ፍልጠትን ዝሓትትን እዩ። ኣብ ዝተፈላለያ 
ሃገራት ዓበይቲ ማእከላት ስልጠና 

ተኸፊተን ነቲ ያታዊ ምስ ዘመናዊ 
ዘወሃህድን ዘደንፍዕን ዕሙቕ ዝበለ ስሩዕ 
ትምህርቲ ይህባ። ኣብ ኣፍሪቃ ንኣብነት፡ 
ኣብ ግብጽን ደቡብ ኣፍሪቃን ዓበይቲ 
ማእከላት ስልጠና ትልሂት ኣሎ። ኣባና 
እቲ ዝወሃብ ስልጠናታት ብመሳለጥያን 
ካሪክለምን ድሩት’ዩ። መሰልጠኒ ማእክል 
“ሮብራት” ምስ ኩሉ ሕጽረታቱ፡ ኣብ 
ኤርትራ ናይ መጀመርታ መሰልጠኒ 
ትልሂት ብምዃን ንዝመጽእ መሰረት 
ኣብ ምንጻፍ ሓደ ኣማራጺ’ዩ። እቲ 
ስልጠናታት ብዓቕሙ፡ ኣብ መጽናዕቲ 
ዝተመርኰሰ መበቈላዊ ትሕዝቶ ያታዊ 
ትልሂታትና ብምጽናዕ ብዘመናዊ መንገዲ 
ንምቕራቡ ስለ ዘተባብዕ፡ ከምኡ’ውን 
ምዝንባዕ ያታዊ ትልሂት ስለ ዘወግድ 
ከም ኣገዳሲ ብልጫ ይርአ ይብል 
መምህር ካሕሳይ። 
ኣብ እዋን ስልጠና ካብ ዝተራእዩ 

ሕጽረታት ክገልጽ እንከሎ ድማ፡ 
“ዋሕድን ተዛማዲ ብቕዓት መማህራንን፣ 
ናይ መሰልጠኒ ቦታን መሳለጥያታትን 
ጸገማት፣ ኣብ ዓውዲ ትልሂት ዘሎ ትሑት 
መረዳእታ፣ ምስ ናይ ደገ ናይ ትልሂት 
ማእከላት ከምቲ ዝድለ ዝምድናታት 
ዘይምጽንሑ ካብቶም ቈላሕታ ዘድልዮም 
ሕጽረታት እዮም፡” ኢሉ። 
ስልጠና፡ ኢድ ዝተፈላለዩ ሰባት’ዩ ናብ 

ዓወት ዘብጽሖ። ብቐንዱ ግን ዘይሕለል 
ጻዕሪ መማህራንን ትጉህ መንፈስ 
ሰልጠንትን። ሕጽረታት እናኣለኻ፡ ኣብቲ 
ሓያል መዳይካ ጸቒጥካ ብምስራሕ ናብ 
ዓወት ትበጽሕ። ነዚ ዝተገልጸ ሕጽረታት 
ከም ደደረጃኡ ብምፍዋስ ናብ ዝሓሸ 
መድረኽ ዕብየት ትልሂት ንምስጓም 
ተመሃሮን መንእሰያትን ኣብዚ መሰልጠኒ 
ትልሂት’ዚ ተማሂሮም ብባህላውን 
ሃገራውን መንነቶም ተዀስኲሶም ክዓብዩ 
ድማ ብኽብሪ ጸዊዑ፡ እቲ ኣብ ትልሂታት 
ኤርትራ ሰፊሕ መጽናዕቲ ዘካየደን ኣብ 
መጽሓፍ ከሕትሞ ዝሰርሓሉ ዘሎን ስነ-
ጥበበኛ ካሕሳይ ገብረህይወት።
ብዛዕብ ትልሂት ከም ሞያ ብሓፈሻን 

ትልሂት ኣብ ሃገርናን ኣመልኪትና 
ምስ መምህር ካሕሳይ ገብረህይወት 
ዘካየድናዮ ቃለ-መጠይቕ ኣብ ዝቕጽል 
ሕታምና ከነቕርበልኩም ኢና።

ዛዕባ ስነ-ጥበብስለምንታይ እዮም ጸሓፍቲ ዝጽሕፉ? 
ቀባእቲ ዝቐብኡ? ተላሃይቲ ዝላሃዩ?. . . 
ንጹር መልሲ ኣለዎዶ?
ቀሊል ዝመስል ዘይቀሊል ሕቶ’ዩ። 

ዝበዝሑ ኣብዚ ዓውዲ’ዚ ዝሳተፉ 
ሰባት፡ ብዛዕባ’ዛ ሕቶ’ዚኣ ኣብ ዝዛረቡሉ፡ 
“ስምዒት ውሽጠይ ንምግላጽ” ዝብል 
መልሲ ክህቡ ይስምዑ። ስምዒት ውሽጢ 
እንታይ እዩ? ስምዒት ውሽጥኻ ነቲ 
ትጽሕፈሉ፡ ትቐብኣሉ፡ ትልሃየሉ ሰብ 
እንታይ ይዓብሰሉ? ንሱስ ስምዒት ውሽጢ 
ኣለዎ’ንዶ? ከምኡ እንተ ዀይኑ ደኣ ኩሉ 
ስምዒት ውሽጢ ዘለዎ እንታይ ኰይኑ 
ስምዒቱ ዘይገልጽ? ዝብሉ መጐትቲ ኸኣ 
ይመጽኡ። ርግጽ’ዩ ኩሉ ሰብ ስምዒት 
ውሽጢ ኣለዎ። እንተዀነ፡ ኩሉ ሰብ 
ክጽሕፍ ኣይክእልን። ምኽንያቱ፡ ኩሉ 
ሰብ ኣይኰነን ስምዒት ውሽጡ ብምልኣት 
ክገልጽ ዝኽእል። 
ብዙሓት ምኵራት ስነ-ጥበበኛታት 

ነዚ ሕቶ’ዚ ኣልዒሎም ተዛሪቦም ወይ 
ገሊጾም’ዮም። እንግሊዛዊ ጆርጅ ኦርወል 
“ስለምንታይ እየ ዝጽሕፍ” (why I write) 
እትብል ንኡስ መጽሓፍ ኣሕቲሙ። 
ደራሲ ፈጠራዊ ጽሑፍ፡ በየነ ሃይለ’ውን 
ስለምንታይ እየ ዝጽሕፍ እትብል 
ዓንቀጽ ኣብ መጽሔት “ጸዳል” ጽሒፉ። 
ኣለምሰገድ ተስፋይ እዚ ሕቶ’ዚ ብቐጻሊ 
ከም ዝመላለሶ ኣብ ሓደ ኣጋጣሚ ገሊጹ። 
እቶም ውጽእ ዝበለ ስነ-ጥበባዊ ዕዮታት 
ዘፍረዩ ከይተረፈ፡ ስለምንታይ ከም 
ዝጽሕፉ ብቐጻሊ ምስ ሓሰቡ’ዮም። በቲ 

ሓደ ኸኣ፡ “ስለምንታይ እየ ዘይጽሕፍ” 
ኢሉ ዝሓትት ዘይጽሕፍ ዝበዝሐ እዩ።  
“ሰባት እንጽሕፍ፡ ካልኦት ሰባት 

ብዛዕባ’ቲ እንጽሕፎ ንኽፈልጡ’ዩ፡” 
ኢሉኒ ሓደ ነዛ ሕቶ ዝሓተትኩዎ ሰብ። 
ብዙሓት ልዕሌና ዝፈልጡ ኣለዉ። ግን 
ኩላትና ነናትና ተመኵሮን ጕዕዞን ኣሎና። 
ክንጽሕፍ ንኽእልዶ ኣይንኽእልን ደኣ 
ይፈልየና ይኸውን’ምበር ኩላትና ዛንታ 
ኣሎና። ነቲ ዛንታና በቲ ዝለዓለ ክበሃለሉ 
ዘለዎ ደረጃ እንተ ኣቕሪብናዮ ኣድማዒ 
ይኸውን። ካብ ናትና ኣመና ዝዓቢ ዛንታ 
ንዘለዎም ክንጽሕፍ እንከለና’ዩ እቲ ሽግር 
ዝፍጠር። ንመምህርካ ምምሃር ዝከኣል 
ኣይመስለንን። ንመምህር ምሕታት ግን 
ዝቐለለ’ዩ። ክንዲ ዝፈለጥካ ፍለጥ፡ ክንዲ 
ዝጸዓርካ ጸዓር ንህይወት ብምልኣት 
ክትገልጻ ኣይትኽእልን። ህይወት ንባዕላ 
ዝዓበየት ዝተሓላለኸት ድርሰት ስለ 
ዝዀነት። ካብቲ ኣብ ህይወት ዘጋጠመ፡ 
ዘጋጥም፡ ብሕጂ’ውን ዘጋጥም ተበጊስካን 
ተነቢኻን እትብሎ ግን ኣሎ። ናይ ምባል 
ክእለት’ዩ ወሳኒ። 
ካብቶም ብዙሕ ዝበሃል እንከለዎም 

ዘይብሉ፡ እቶም ውሑድ ዝበሃል 
እንከለዎም ዝብሉ ይበልጹ። ዝበሃል 
እንከለካ ዘይምባል፡ ዝበሃል ዘይብልካ 
ኸኣ ምባል ልሙድ’ዩ። ስነ-ጥበብ 
ነጸብራቕ ናይ ፍልጠት’ዩ። እቲ ሓደ 
ስነ-ጥበበኛ ዘፍርዮ ዕዮ ጥበብ ካብ 

መረዳእታ ህይወቱ ተበጊሱ፡ ንኻልኦት 
ብዙሓት፡ ብዙሕ ሕብሪ፡ ተመኵሮ፡ 
ፍልጠት ዘለዎም’ዩ ዘፍርዮ። ኩሉ 
ክጽሕፍ ይኽእል፣ ኩሉ ኸኣ ክጽሕፍ 
ኣይክእልን። ከምኡ’ዩ። 
ኢጣልያዊ ደራሲ ኢምበርቶ ኡኮ 

ኣብታ “ኑዛዜታት ናይቲ ውልዶ ደራሲ” 
እትብል መጽሓፉ፡ “ኣብ ተመኵሮ 
ኣጸሓሕፋ ናይ መጀመርታ ድርሰተይ፡ 
ገለ-ገለ ነገራት ተማሂረ። ‘ድርኺት’ 
እትብል ቃል ጐራሓት ጸሓፍቲ ስነ-
ጥበባዊ ክብሪ ንኽረኽቡ ዝጥቀሙላ 
ግናይ ቃል’ያ። ከምቲ ጥንታዊ ኣበሃህላ 
ዝብሎ፡ ‘ብልሒ’ ዝበሃል ዓሰርተ 
ሚእታዊት ድርኺት፡ ቴስዓ ሚእታዊት 
ከኣ ጻዕሪ’ዩ።” ስለዚ፡ ንጽዓር። 
ፈረንሳዊ ገጣሚ ላማርታይን፡ ሓንቲ 

ካብ ብሉጻት ግጥሚታቱ ዝጸሓፈሉ 
ኩነታት ክገልጽ እንከሎ፡ ሓደ ኣጋ-ምሸት 
ናብ ሓደ ጫካ እናኸደ እታ ግጥሚ 
ሃንደበት ከም ዘላታ ናብ ኣእምሮኡ በለጭ 
ከም ዝበለትን ሽዓ ኢሉ ከም ዝጸሓፋን 
ገሊጹ። እንተዀነ፡ ድሕሪ ሞቱ ሓደ 
ብዛዕባኡ መጽናዕቲ ዘካየደ ተመራማሪ፡ 
እታ ግጥሚ ንዓመታት ዝኸደ ደጋጊሙ 
ከም ዝጸሓፋ ዝገልጽ ብብዝሒ ወረቓቕቲ 
ረኸበ። እንታይ ንምባል’የ፡ ገሊኣቶም 
ስነ-ጥበበኛታት እቲ ዓውዲ ዘይከኣልን 
ውሑዳት ጥራሕ ዝኽእልዎን ምዃኑ 
ከረድኡና ወይ ክድህሉና ይፍትኑ። ገለ 

ኸኣ ቀሊልን ዝከኣልን ምዃኑ ከተባብዑና 
ይህቅኑ። ኩላቶም እቶም ኣብ ዝለዓለ 
ዓወት ዝበጽሑ ግን እቶም ተውህቦኦም 
ኣለልዮም ዘድሊ ዋጋ ዝኸፈሉ’ዮም። 
ብልጸት፡ ኣብቲ ትሰርሓሉ ዓውዲ 
እተውፍሮ ጸዓት፡ ግዜን ወኒን እዩ 
መጸበቒኡ። 
ውሽጥኻ ዝፈጥሮ ድርኺት’ዩ 

ዘስርሓካ። ቅድሚ 20 ወይ 30 ዓመት 
ዝጸሓፍካዮ ወረቓቕቲ ምስ በርበርካ ሓደ 
ኣገዳሲ ሓሳብ/ትሕዝቶ ዝሓዘ ክትረክብ 
ትኽእል። እዚ ማለት፡ ኣብ መዓሙቕ 
ውሽጢ ሕልናኻ ድርሰት ናይ ምድራስ 
ሓሳብ ድሮ ይዓቢ ነይሩ ማለት’ዩ። ናብ 
ኡምበርቶ ኡኮ ክንምለስ፤
“ፈጠራውነት ንጐድኒ ገዲፍካ፡ ብዙሓት 

ምሁራት ዛንታ ናይ ምዝንታው ድሌት 
ወይ ድርኺት ሃልይዎም ግን ከተግብርዎ 
ብዘይምኽኣሎም ይጠዓሱ’ዮም። 
ከምኡ ስለ ዝዀነ ኸኣ’ዩ ተመዛዝ ናይ 
ብዙሓት ናይ ዩኒቨርስት ፕሮፌሰራት 
ብዘይተሓትመ ዝተደርበየ ድርሰታት 
መሊኡ ዘሎ። ኣነ ግን ኣብ ዝሓለፈ 
ዓመታት ናይ ምዝንታው ምስጢራዊ 
ስምዒተይ ብኽልተ ዝተፈላለየ ኣገባብ’የ 
ኣዕጊበዮ፤ ቀዳማይ፡ ኣብ ኣፋዊ ትረኻ 
ብምድሃብ። ማለት፡ ንቘልዑ ብዝሒ 
ጽውጽዋይ ብምንጋር (ምስ ዓበዩ ደኣ 
ካብ ጽውጽዋይ ናብ ሙዚቃ ሮክ 
ብምቕያሮም ከሲረ’ምበር)። ካልኣይ፡ ካብ 
ነፍሲ-ወከፍ ዕቱብ (critical) ዓንቀጽ ዛንታ 
ብምፍጣር።”

ሎሚ ኣብ ERI-TV 
ሰዓት   መደብ 
12፡00  ሃገራዊ መዝሙር
12፡02  ድራማ
12፡30  ዜና ትግርኛ
12፡50  ዜና ስፖርት
12፡55  ጉዳይ ኣብ ዘተ
13፡30  ዜና ዓረብ
13፡45  ለሰ ስፖርት
15፡15  ዳህሳስ ሕትመት
16፡25  ሰሙናዊ ስፖርት
17፡00  ዜና ትግርኛ
17፡15  ደርፊ
17፡30  ዜና ዓረብ
17፡45  ዶክተራት ኣብ ስትድዮ
19፡20  ሃሎ ቆልዑ
20፡00  ዜና ትግረ
20፡15  መደብ ዋልታ
21፡00  ዜና ትግርኛ
21፡25  እንዳ ዝማም 
22፡00  ዜና ዓረብ
22፡10  ሌላ
22፡30 ዜና እንግሊዝ

ቤት ትምህርቲ ስነ-ኪነት ሓላይ፡ ሞያ ዝዓጠቐ መንእሰይ ተፍሪ

ትምህርቲ፡ መሰረት ኩሉ ምዕባለ እዩ። 
ማሕበረ-ቁጠባዊ ዕብየት ስድራቤታት 
ውልቀ-ሰባትን ኣብ ምዕባይ ብዝጻወቶ 
ደራኺ ተራ ድማ፡ ቀዳምነት ይስራዕ። 
ሃገራትን ኣህጉራትን፡ ነቲ ዘለወን ጸጋታት 
ዓቕሚ ሰብ፡ ብትምህርትን ሞያን 
ንምስልጣን ዝጓየያ ከኣ በዚ ምኽንያት 
እዩ። ኣብ ሃገርና’ውን ትምህርቲ መሰረት 
ቀጻላታት ምዕባለ ምዃኑ ተኣሚኑሉ 
ዝስርሓሉ ዘሎ ኰይኑ፡ ኣብ ውሽጢ 
እዚ ዝሓለፈ ዓመታት ናጽነት፡ ዓቢ 
ዓወት ተሓፊሱሉ እዩ። እቲ ኣብ ኵሉ 
ቦታታት ሃገር ተዘርጊሑ ዝርከብ ካብ 
ቅድመ ትምህርቲ ክሳብ ኮለጅ ዝቕጽል 
ደረጃታት ትምህርቲን ማዕረ ማዕሪኡ 
ዝወሃብ ሞያዊ ስልጠናታትን ድማ፡ 
ውጽኢት ናይ’ቲ ዝተኻየደን ዝካየድን 
ዘሎ ትምህርታዊ ወፍሪ እዩ። 
ኣብ ዞባ ማእከል ንኡስ ዞባ ገጀረት 

እትርከብ ቤት ትምህርቲ ሰነ-ኪነት ሓላይ፡ 
ሓንቲ ካብተን ፍልጠትን ሞያን ዘቕስማ 

ዘለዋ ኣብያተ ትምህርቲ’ያ። እዛ ቤት 
ትምህርቲ ብ1996 እያ ተመስሪታ። 
ኣብ’ዚ ዝሓለፈ ናይ ልዕሊ ርብዒ 
ዘመን ዕድመኣ ድማ ብዙሓት ዜጋታት 
ሞያን ዓቕምን ኣስኒቓ፡ ናብ ህንጸትን 
ልምዓትን ሃገር ኣወፊያ እያ። እቲ 
ንዜጋታት ሞያን ክእለትን ናይ ምስናቕ 
ዕላማ ህዝብን መንግስትን ይቕጽል ስለ 
ዘሎ ከኣ፡ እዛ ቤት ትምህርቲ ሕጂ’ውን 
ንመንእሰያት ፍልጠት ኣብ ምዕጣቕ 
እጃማ እናበርከተት ትስጕም ኣላ።

ቤት ትምህርቲ ሰነ-ኪነት ሓላይ፡ ኣብ 
ዝሓለፈ ሰሙን፡ ብጽገና ኮምፕዩተር 
ዘምሃረቶም 24 መንእሰያት፡ ግቡእ 
ስልጠና ድሕሪ ምሃብ፡ ከተመርቖም 
በቒዓ ኣላ። ኣብ’ቲ ዝተኻየደ ስነ-
ስርዓት መመረቕታ፡ ርእሰ መምህር 
ቤት ትምህርቲ ስነ-ኪነት ሓላይ መም/ 
ራጉኤል ተኽለ ኣብ ዘስመዖ ናይ 
መኽፈቲ ቃል፡ ፈለማ ንወለድን 
ተመረቕቲ ተመሃሮን እንቋዕ ፍረ-
ጻማኹም ክትሓፍሱ ኣብቃዓኩም ድሕሪ 
ምባል፡ ቤት ትምህርቲ ስነ-ኪነት ሓላይ፡ 
ንጹር ራእን ዕላማን ሒዛ ስለዝተበገሰት፡ 
ኣብ ዝሓለፈ ናይ 12 ዓመት ጉዕዞኣ፡ 
ብኣካዳሚያውን ቴክኒካውን ትምህርቶም 

ቤተልሄም ተስፎም

መም/ ራጉኤል ተኽለ

ኣቦይ ቀሺ የማነ ተኸስተ

ወ/ሮ ነጃት ዓቃይ

ዮናታን የዕብዮ
ኣገ/ዜና ዞባ ማእከል

ስኣላይ - ሳሙኤል ንጉሰ

ጸብለል ዝበሉ ተመሃሮ እናዀስኰሰት 
ከተምህርን ከተመርቕን ምጽናሓ ገሊጹ።
መም/ ራጉኤል ኣስዒቡ፡ መንግስቲ 

ንቤት ትምህርቲ ስነ-ኪነት ሓላይ በብግዜኡ 
ምዕቡል መሳርሒታትን መወክሲ 
መጽሓፍትን እናዕጠቐ ከይተሓለለ 
ክሰርሕ ከምዝጸንሐ ብምሕባር፡ ኣብ’ዚ 
ግዜ’ዚ ቤት ትምህርቲ ስነ-ኪነት ሓላይ፡ 
ሓድሽ ትሕቲ ቅርጺ ዝተነጽፎ ዘመናውን 
ምዕቡልን ቴክኖሎጂ ኮምፕዩተር ዓጢቑ 
የምህር ከምዘሎ ኣረዲኡ። እዞም ሎሚ 
ተማሂሮም ዝምረቑ ዘለዉ መንእሰያት 
ድማ፡ ውጽኢት ናይ’ዚ ተዋዲዱ ዘሎ 
መምሃሪ መሳርሒታት ምዃኖም 
ኣገንዚቡ። ኣብ መወዳእታ መም/ 
ራጉኤል ተኽለ፡ ተመረቕቲ ዝቐስምዎ 
ሞያ ብግብራዊ ስራሕ እናማዕበሉ 
ፍልጠቶምን ክእለቶም ብምዕባይ፡ ነቲ 
ብናጻ ዝምህሮም ዘሎ ህዝብን መንግስትን 
ኣበርቲዖም ክኽሕሱ ተላብዩ። ኣብ 
ዝቕጽል ዓመተ ትምህርቲ፡ እኹላት 
ተመሃሮ ተቐቢሎም ንኸምህሩ 
ድሉዋት ምህላዎም ብምምልካት ከኣ፡ 
ኣብ’ቲ መስርሕ ምምሃርን ምስትምሃርን፡ 
ልዑል ተራን ተሳታፍነትን ወለዲ 
ከምዝጽበዩ ኣዘኻኺሩ።
ቀጺላ፡ ወኪል ተመረቕቲ እያ ሓጺር 

ቃል ኣስሚዓ። ንሳ፡ ትምህርቲ፡ ብውልቂ 
ኰነ ብደረጃ ስድራቤትን ሃገርን 
ንኽትምዕብል ኣፍደገ ዝኸፍት መሳልል 
ምዕባለ ምዃኑ ብምምልካት፡ ንክልተ 
ዓመት ተማሂሮም፡ ኣብ’ዚ ፍረ-ጻዕሮም 
ዝሓፍሱሉ ደረጃ ምረቓ ክበጽሑ 
ምብቅዖም ሓበን ከምዝስምዓ ገሊጻ። ንሳ 
ኣስዒባ፡ ዝቐሰምዎ ትምህርቲ ምስ ምዕባለ 
ቴክኖሎጂ ዓለምና ዝኸይድ ምዃኑ 
ኣገዳስን ፍሉይን ከምዝገብሮ ጠቒሳ፡ 
ነዚ ዕድል ንዝፈጠረሎም መንግስቲ 
ኣመስጊና። በዚ ቀሲሞምዎ ዘለዉ 
ሞያ፡ እጃሞም ከበርክቱ ምዃኖም ከኣ፡ 
ብስም ተመረቕቲ ቃል ኣትያ።  
ኣብ ሚኒስትሪ ትምህርቲ፡ ዋና 

ዳይረክተር ክፍሊ ቴክኒካውን ሞያውን 
ትምህርትን ስልጠናን ኣቶ ተስፋይ ስዩም 
ብግደኡ ቃል ኣስሚዑ ነይሩ። ኣቶ 
ተስፋይ፡ ቤት ትምህርቲ ስነ-ኪነት ሓላይ 
ምስ ምውዳድ ሓደስቲ ትሕቲ ቅርጽን 
ምትእትታው ሓደስቲ ማሽናትን፡ ሎሚ 
ዓመት ንፈለማ ግዜኣ ብሓደ ዓይነት 
ትምህርቲ ማለት ብጽገና ኮምፕዩተር 
ዘምሃረቶም መንእሰያት ተመርቕ ከምዘላ 
ሓቢሩ። ኣቶ ተስፋይ ኣስዒቡ፡ መንግስቲ፡ 
ሞያ ዝዓጠቐ መንእሰይ፡ ኣብ ዝካየድ 
መደባት ልምዓትን ህንጸትን ሃገር 
ኣስተዋጽኦኡ ልዑል ምዃኑ ብምግንዛብ፡ 

ኣብ ኵለን ኣብያተ ትምህርቲ ስነ-ኪነት፡ 
ዘድሊ ዘመናዊ ናውቲ ትምህርቲ 
እናቐረበን ብቕዓት ዘለዎም መማህራን 
እናመዘዘን የምህር ከምዘሎን ብዙሓት 
መንእሰያት ተጠቀምቲ ናይ’ዚ ዕድል 
ኰይኖም፡ ኣብ ልምዓት ተዋፊሮም 
እጃሞም የበርክቱ ከምዘለዉን ኣረዲኡ። 
ሞያ ዝዓጠቐ መንእሰይ ናይ ምፍራይ 
ወፍሪ ቀጻሊ  ስለ ዝዀነ ድማ፡ ቤት 
ትምህርቲ ስነ-ኪነት ሓላይ’ውን ወርሒ 
መስከረም ኣብ ዝጅምር ዓመተ 
ትምህርቲ፡ ብግብርን ክልሰ-ሓሳብን 
ዝተሰነየ ትምህርቲ ክወሃብ ሓደስቲ 
ተመሃሮ ተቐቢላ ከተምህር፡ ዘድሊ 
ምቅርራባት ተገይሩ ከምዘሎ ገሊጹ። 
ኣብ’ቲ ኣጋጣሚ፡ እቶም ኣብ ቀዳማይን 

ካልኣይን ዓመት ትምህርቶም፡ ካብ 3.5 
ነጥቢ ንላዕሊ ዘመዝገቡ ተመረቕቲ፡ 
ዝተዳለወሎም ሰርቲፍኬትን ፍሉይ ናይ 
መተባብዒ ሽልማትን ተዋሂቦም። ኣብ’ቲ 
ንልዕሊ ኣርባዕተ ሰዓት ዝቐጸለ ስነ-ስርዓት 
መመረቕታ፡ ብተመሃሮ ዝተዳለወ ነቲ 
ዕለት ዘማዕርግ ዝተፈላለየ ግጥምን ስነ-
ጽሑፍን ቀሪቡ። ብዘይካ’ዚ ተሳተፍቲ 
ናይቲ ስነ-ስርዓት መመረቕታ ዝዀኑ 
ዕዱማት ኣጋይሽን ወለዲ ተመሃሮን፡ ነቲ 
ተመሃሮ ግብራዊ ትምህርቲ ዝመሃሩሉ 
ክፍልታት እናተዘዋወሩ ተዓዚቦምን፡ ነቲ 
ተዋዲዱ ዘሎ ናይ መምሃሪ መሳርሒታት 
ኣድናቖቶም ገሊጾምን።
እቲ ስነ-ስርዓት መመረቕታ ምስ 

ተዛዘመ ንገለ ካብ ተመረቕቲ ተመሃሮ 
ኣዘራሪብና ነይርና። ፋጡማ ናስርን 
ሉልያ ምሕረቱን ድማ ይበሃላ። ንሳተን 
ኣብ ዝሃባና ሓበሬታ፡ ብሓገዝ ናይ’ቲ 
ቤት ትምህርቶም ዓጢቑዎ ዘሎ ዘመናዊ 
መሳርሒታትን ብሉጻት መማህራንን፡ 
ብቑዕ ትምህርቲ ክቐስማን ብዓወት 
ክዛዝማን ከምዝኸኣላ ጠቒሰን፡ ነዚ ዕድል 
ንዝፈጠረለን መንግስቲ ኣመስጊነን። 
ቀሲመናኦ ዘለዋ ትምህርቲ፡ ምስ ግዜን 
ዘመናውነትን ዝኸይድ ምስ ምዕባለ 
ቴክኖሎጂ ድማ ዝሳነን ብምዃኑ፡ 
ፍልጠተን ብቐጻሊ እናኣማዕበላ፡ ኣብ’ቲ 
ዝተመደብኦ ቦታ ስራሕ ተዋፊረን 
ብኣድማዕነትን ብትግሃትን ክሰርሓ 
ድሉዋት ከምዘለዋ ገሊጸን። 
ሶልያና ገብረገርግሽ እውን ሓንቲ 

ካብ’ቶም ተመረቕቲ እያ። ኣብ’ቲ ዕለት 
ድማ፡ ንኣበርክቶ ወለድን መማህራንን 
ትገልጽ ግጥሚ ኣቕሪባ ነይራ። 
መንእሰይ ሶልያና፡ ብሳላ’ቲ ብግብርን 
ክልሰ ሓሳብን ዝተሰነየ ዝወሃቦም 
ትምህርቲ፡ ከምኡ’ውን ብሳላ ልዑል 
ክትትልን ምትብባዕን ወለዲ፡ ትምህርቶም 

ብዓወት ክዛዝሙ ከምዝበቕዑ ብምግላጽ፡ 
ንዅሎም ወለድን መማህራንን ዮሃና 
ኣመሓላሊፋ። በዚ ተማሂራትሉ ዘላ ሞያ፡ 
ኣብ’ቲ ዝተመደበትሉ ቦታ ብልዑል 
ትግሃትን ተወፋይነትን ክትሰርሕ 
ድሉውቲ ከምዘላ፡ ፍልጠታ ንምምዕባል 
ኣበርቲዓ ከምእትጽዕርን እውን ገሊጻ። 
ተመራቒት ቤተልሄም ተስፎም ብግደኣ፡ 
ኣብ’ዚ ዘመን እዚ፡ ምስ ቴክኖሎጂን 
ኮምፕዩተርን ዝተኣሳሰር ፍልጠት ዘለዎ 
ሞያ ምምሃር፡ መንእሰያት ክዓጥቅዎ 
ዘለዎም መሰረታዊ ትምህርቲ ምዃኑ 
ብምምልካት፡ ኣብ’ዚ ዓውዲ’ዚ ምእታዋ፡ 
ሂወታ እትመርሓሉን ሃገራ እተማዕብለሉን 
ስለዝዀነ፡ ሕጕስቲ ከምዝዀነት ትገልጽ። 
ንሞያኣ ብተወሳኺ ትምህርትን ምንባብን 
ከተማዕብሎን ጽቡቕ ገይራ ክትሰርሓሉን 
መደባ ምዃኑ’ውን ትሕብር።  
ቀጺልና’ውን ንገለ ወለዲ ተመረቕቲ 

ኣዘራሪብና ነይርና ኢና። ንሳቶም ከኣ፡ 
ጓሎም ከመርቑ ዝመጽኡ ኣቦይ ቀሺ 
የማነኣብ ተኸስተን ከምኡ ድማ ጓላ 
ከተመርቕ ዝመጽአት ወ/ሮ ነጃት ዓቃይን 
እዮም ነይሮም። እዞም ወለዲ፡ ፍረ-ጻማ 
ናይ’ቲ ካብ ነዊሕ ዓመታት ጀሚሮም 
ኣብ ደቆም ዝገበርዎ ወፍርን ጻዕርን፡ 
ሎሚ ክርእዩ ምብቅዖም ዝተሰመዖም 
ሓጐስ ብምግላጽ፡ መንእሰያት ሞያ 
ንኽዓጥቁ መንግስቲ ንዝፈጥሮ 
ዘሎ ዕድልን ንዝገብሮ ዘሎ ጻዕርን 
ኣመስጊኖም። ደቆም ድማ፡ ነቲ ብናጻ 
ዘምሃሮም ህዝብን መንግስትን ክኽሕሱ 
ሓላፍነት ከምዘለዎም ብምዝኽኻር ከኣ፡ 
ኣብ’ቲ ዝተዋህቦም ዕማም ብኣድማዕነት 
ክዋስኡን ዓቕሞምን ፍልጠቶምን 
ንምምዕባል ክጽዕሩን ኣተሓሳሲቦም። 
ቤት ትምህርቲ ስነ-ኪነት ሓላይ፡ ሎሚ 

ዓመት ንመበል ዓስራይ ግዜኣ ተመርቕ 
ዘላ ኰይና፡ ኣቐዲማ ብ‘ፓቮኒ ቴክኒካል 
ኢንስቲትዩት’ ትጽዋዕ ዝነበረትን 
ኣበርክቶኣ ፍሉጥን እዩ ጸኒሑ። ንኣብነት፡ 
ካብ 1996 ክሳብ 2004 ኣብ ዝነበረ 
ዓመታት፡ ካብ ዩኒቨርሲቲ ኣስመራ ናይ 
ዲፕሎማ ነጥቢ ንዘምጽኡ ተመሃሮ 
ተቐቢላ’ያ ንሰለስተ ዓመት ኣምሂራ፡ 
ብደረጃ ኣድቫንስድ ዲፕሎማ ተመርቕ 
ነይራ። ኣብ’ቲ ግዜ እቲ ከኣ፡ ሓሙሽተ 
ግዜ ብማሽን ቴክኖሎጂ፡ 1 ግዜ ድማ 
ብኮምፕዩተር ቴክኖሎጂ ከተመርቕ 
በቒዓ ነይራ። በዚ ከኣ፡ 4 ደቂ-ኣንስትዮ 
ዝርከብኦም 151 ተመሃሮ ብኣድቫንስድ 
ዲፕሎማ ከምዘመረቐት ሰነዳት ናይታ 
ቤት ትምህርቲ ይሕብር። ብዘይካ’ዚ፡ ቤት 
ትምህርቲ ስነ-ኪነት ሓላይ፡ ካብ 2004 
ክሳብ 2011፡ ብከፊል ንቤት ትምህርቲ 

ንግዲ ከም እተገልግል እዩ ተገይሩ።  
ብድሕሪ’ዚ ድማ፡ እዛ ቤት ትምህርቲ፡ 

ካብ 2011 ኣትሒዛ ክሳብ ሕጂ፡ ዳግማይ 
ብደረጃ ሰርቲፍኬት ከተምህር ስለ 
ዝተውሰነ፡ ንክልተ ዓመት ቴክኒካውን 
ሞያውን ትምህርቲ ስልጠና ትህብ ኣላ። 
ኣብ ዝሓለፈ ናይ 13 ዓመት ጉዕዞኣ 
ድማ፡ ብርክት ዝበላ ደቂ-ኣንስትዮ 
ዝርከብኦም 438 ዜጋታት ብዝተፈላለየ 
ሞያ ማለት፡ ጽርበት ሓጺን፡ ጽገና 
ኮምፕዩተር፡ ምዝርጋሕ መርበባትን 
ካልእን እናምሃረት፡ ኣብ ምምዕባል 
ዓቕሚ ሰብ ዜጋታት ተበርክት ኣላ። ቤት 
ትምህርቲ ስነ-ኪነት ሓላይ፡ ካብ ኩለን 

ኣብያተ ትምህርቲ ካልኣይ ደረጃ ዞባ 
ማእከል 10ይ ክፍሊ ዝዛዘሙ ብሉጻት 
ተመሃሮ እናተቐበለት’ያ፡ ብግብሪን 
ክልሰ-ሓሳብን ዝተሰነየ ሞያዊ ትምህርቲ 
እትህብ። 
ቤት ትምህርቲ ስነ-ኪነት ሓላይ፡ 

ከም ኵለን ኣብ መላእ ሃገር ተደኲነን 
ዝርከባ ኣብያተ ትምህርቲ ስነ-ኪነት፡ 
ንሳ’ውን ኣብ ርእስ’ቲ ዓጢቓቶ ዘላ 
ዘመናዊ መሳርሒታት፡ ልዑል ብቕዓትን 
ሓያል ምድግጋፍን ሞራልን ዘለዎም 
መማህራንን ስለ እትውንን፡ ኣብ ዝቕጽል 
መድረኽ ምህናጽ ዓቕሚ ሰብ፡ ዕዙዝ 
ተራኣ ክትጻወት ልዑል ትጽቢት 
ዝግበረላ እያ።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

9 ሓምለ 2024 - ገጽ 6 መበል 33 ዓመት ቁ.268

1ይ ቤት-ፍርዲ ዞባ ማእከል 
ኣስመራ

ከሳሲት ኣስማይት ተመስገን ዓንደብርሃን፡ 
ተኸሳሲ ኣቶ ተመስገን ዓንደብርሃን፡ ንናይ 
ኣቦነት ዝምልከት ክሲ ተኸፊቱልካ ስለዘሎ፡ 
ብኣካል ወይ ብሕጋዊ ወኪል ን31/7/24 
ኣብ ቤ/ፍ ቁ.47 ቅረብ። እንተዘይቀሪብካ፡ 
ጉዳይካ ኣብዘየለኻሉ ክረአ ምዃኑ 
ነፍልጥ።

ሂወት ገብረመድህን ይሕደጎ፡ ብዓል 
ቤተይ ኣማኑኤል ኣብርሃ ገብረመስቀል 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን17/10/24 ኣብ ቤ/ፍ 
ቁ.49 ይቕረብ።

ሓሊማ ዩሱፍ መሓመድ፡ ስም ኣደይ 
ፋጡማ ሳልሕ ዓብደላ ምባል ተሪፉ፡ ፋጥማ 
መሓመድ ሳልሕ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን22/7/24 
ኣብ ቤ/ፍ ቁ.47 ይቕረብ።

ከሳሲ ዮናስ ታደሰ ማና፡ ተኸሳሲት ወ/ሮ 
ቤተሊሄም ተወልደ፡ ናይ ሓዳር ክሲ 
ቀሪቡልኪ ስለዘሎ፡ ብኣካል ወይ ብሕጋዊ 
ወኪል ን31/7/24 ኣብ ቤ/ፍ ቁ.47 ቅረቢ። 
እንተዘይቀሪብኪ፡ ጉዳይኪ ኣብዘየለኽሉ 
ክረአ ምዃኑ ነፍልጥ።

1ይ ቤት-ፍርዲ ዕዳጋ እኽሊ

ኣብ መንጎ ከሳሲት ወረ/ነፍ ኣሕመድ 
መሓመድ ስዒድን ተኸሳሲት ወ/ሮ 
ኣሚራ መሓመድ ጅሃርን ዘሎ ናይ 
ውህሉል ገዛ ክራይን ገዛ ምልቃቕን 
መዝገብ፡ ተኸሳሲት ንጹር ኣድራሻኺ 
ስለዘይተፈልጠ፡ ብኣካል ወይ ብሕጋዊ 
ወኪል ን8/10/24 ኣብ ቤ/ፍ 5ይ 
መጋባእያ ቅረቢ። እንተዘይቀሪብኪ፡ 
ጉዳይኪ ኣብዘየለኽሉ ክረአ ምዃኑ 
ነፍልጥ። 
ለምለም ተድላ ገብረ፡ ሓወይ ኣሰፋው 
ተድላ ገብረ ስለዝዓረፈ፡ ኣነ ምስ ናይ 2 

NOTICE
Notice is hereby given to the public that “Bright Future 
Clearing and Forwarding Private Limited Company” has 
been formed among the following members.
A. Members
           Name                                                         National-
ity                 Address              Shares
1. Abrehet Gebremariam Eyasu                         Eritrean                      
Asmara                    70
2. Mussie Mesfin Berhe                                      Eritrean                      
Asmara                    30
B. The head office of the company is in Asmara and 
branch offices may be opened within  and outside Eritrea.
C. The business purpose of the company shall be:
    1. To engage in the Import and Export activities.
    2. To engage in the General Trading activities.
    3. To engage in the Manufacturing activities of differ-
ent materials.
    4. To engage in the Clearing and Forwarding activities.
    5. To engage in the Travel agent and tour operator 
activities.
    6. To engage in Commission agent activities.
    7. To engage in different Tourism activities.
    8. To engage in Cargo handling activities.
    9. To engage in manufacturing of vinegar and oil pro-
duction.
D. The capital of the company is Nakfa 500,000.00 (Five 
Hundred Thousand Nakfa) divided in to 100 nominal 
shares. All subscribed and fully paid up in cash. The par 
value of each share is Nakfa 5,000 (Five Thosand Nakfa).
E. Ms. Abrehet Gebremariam Eyasu and Mr. Mussie 
Mesfin Berhe are appointed to be the managers of the 
company for unlimited period of time.
F. The company is established for unlimited period of 
time.
                     Bright Future Clearing and Forwarding Pri-
vate Limited Company.

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ/ኤይድስ 
ንምፍላጥ ናብ ሃገራዊ ማሕበር ብድሆ 
ኤርትራ ኣገልግሎት ምኽሪ ብቴለፎን 
ደውሉ። 

ሰዓታት ስራሕ ካብ ሰኑይ ክሳብ ዓርቢ ንግሆ ካብ 8፣00 – 
12፣00 ቅ.ቀትሪ ምሸት ድማ ካብ 2፣00 – 6፣00 ድ.ቀትሪ 
ብቁ.ስልኪ 110179 ደውሉ።
ቁ.ሳ.ፖስጣ 5537፣ E-mail; bidhonational@gmail.com
ስቅታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ 
ንዘራረብ!!!   

                              

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

                ቤ/ት ኣልያንስ ፍራንሰዝ ስሩዕ ክረምታዊ ትምህርቲ     
ቋንቋ ፈረንሳ ንንኣሽቱን ንዓበይትን ካብ ጀመርቲ ክሳብ ዝለዓለ 
ደረጃ ንዓበይቲ ካብ ዕለት 8 ሓምለ ከምእውን ንንኣሽቱ ካብ ዕለት 
13 ሓምለ ክጅምር ምዃኑ ከበስር ይፈቱ።                        
ምዝገባ ተጀሚሩ እዩ።                 

    ብደሓን ምጹ   ንዝያዳ ሓበሬታ  ቁ.ስ 122605 / 115270 

 ኣድራሻና፣ ጎድኒ ቤ/ት ማይ ተስፋ ጥቓ ዓሮባና ሬስቶራንት እዩ። 

 

 

 

 

መወትቲ ኣሕዋተይ ተተካእቲ 15 ደቆም 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን17/10/24 ኣብ ቤ/ፍ 
ቁ.49 ይቕረብ።

1ይ ቤት-ፍርዲ ጻዕዳ 
ክርስትያን

ኣቶ ሓረጎት ፍቓዱ ገብረቃል፡ ወለደይ 
ፍቓዱ ገብረቃል ክፍለን ለተብርሃን 
ሃብተስላሴ ባህታን ስለዝዓረፉ፡ ኣነ ምስ 
5 ኣሕዋተይ ናይ ወላዲትና ወረስቲ 
ምዃንና፣ ከምኡ’ውን ኣነ ምስ 6 
ኣሕዋተይ ናይ ወላዲና ወረስቲ ምዃንና 

ይረጋገጸልና ስለዝበለ፣ ዝቃወም እንተሎ፡ 
ን25/7/24 ኣብ ቤ/ፍ ይቕረብ። 

1ይ ቤት-ፍርዲ ዓዲ ዃላ

ክብሮም ተስፋማርያም ወልደስላሴ፡ ስም 
ኣደይ ምግብነሽ ኣበራ ሙዘይ ምባል 
ተሪፉ፡ ርግበይ ኣበራ ሙዘይ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን26/7/24 ኣብ ቤ/ፍ ይቕረብ።

ክብሮም ተስፋማርያም ወልደስላሴ ምባል 
ተሪፉ፡ ክብርኣብ ተስፋማርያም ወልደስላሴ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን26/7/24 ኣብ ቤ/ፍ ይቕረብ።

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ደንደን ነጥቢ ኣጥፊኣደንደን ነጥቢ ኣጥፊኣመበል ዓሰርተ ክልተ ግጥማት ሱፐር 

ዲቪዥን ‘ኤ’ ማእከል፡ ብሰንበት ኣብ 
ዝቐጸለሉ፡ ደንደን ነጥቢ ከተጥፍእ እንከላ፡ 
ቀይሕ ባሕሪ ፍልልያ ኣግፊሓ። 
  ንጎዳይፍ ዝገጠመታ ቀይሕ ባሕሪ 

ኣብ ሓሙሸይቲ ደቒቕ ካብ ቤንሁር 
ኣማኒኤል ብዘመዝገበታ ሸቶ 1ብ0 መሪሓ 
ንዕረፍቲ ወጺኣ። 
  እዛ መራሒት ዘላ ጋንታ፡ ኣብ 

መበል 52 ደቒቕ ካብ ዴቨን ግብጻዊ 
ኣብ መበል 71 ደቒቕ ድማ ብመገዲ 
ቤንሁር ኣማኑኤል ሸቶታት ብምውሳኽ፡ 

3ብ0 ተዓዊታ መሪሕነታ ዓቂባ። ክልተ 
ሸቶታት ዘመዝገበ ቤንሁር፡ ናይዛ ጸወታ 
ብሉጽ ተጻዋታይ ተባሂሉ። 
  ዓወት ቀይሕ ባሕሪ ርእያ ዝኣተወት 

ካልኣይ ደረጃ ዘላ ደንደን፡ ንኩባንያ 
ሰምበል ገጢማታ። ልዳት ኩባንያ ሰምበል 
ክትደፍር ብዘይምኽኣላ ግና፡ 0ብ0 
ተፈላልያ። ደንደን፡ ንሳልሳይ ግዜኣ ነጥቢ 
ብምጥፋኣ ካብ መራሒት ዘላ ቀይሕ 

ባሕሪ ብሽድሽተ ነጥቢ ክትድሕር ተቐሲባ 
ኣላ። ቀይሕ ባሕሪ 34፡ ደንደን 28 ነጥቢ 
ሒዘን ኣለዋ። ተጻዋታይ ኩባንያ ሰምበል 
ሴም መብራህቱ ብሉጽ ተጻዋታይ ናይ’ዚ 
ግጥም ተባሂሉ። 
  እዚ ከምዚ’ሉ እንከሎ፡ ሻምፕዮን ደቂ 

ኣንስትዮ እውን ብቐዳም ቀጺሉ ነይሩ።
  በዚ መሰረት፡ ደንደን ነታ ኣብ 

ታሕተዋይ ደረጃ ዘላ በሪኽ ብገፊሕ 9ብ0 

ውድድር ኵዕሶ እግሪ ትካላት መንግስቲ ይካየድ ኣሎውድድር ኵዕሶ እግሪ ትካላት መንግስቲ ይካየድ ኣሎ
“ዋንጫ ወለንታውያን ለገስቲ ደም” 

ንምጭባጥ፡ ካብ ሚኒስትሪታት፡ ላዕለዎት 
ትካላትን ማሕበራትን ዝተዋጽኣ 20 
ጋንታታት፡ ውድድር ኵዕሶ እግሪ ኣብ 
ሜዳ መዓስከር ደንደን (ቃኘው) የካይዳ 
ኣለዋ።
  ን20 ጋንታታት ኣብ ኣርባዕተ ምድብ 

ከፋፊሉ ዝካየድ ዘሎ እዚ ውድድር፡ 
ዛጊት ካልኣይ ሰሙኑ ኣቝጺሩ ኣሎ። 
ብተኸታታሊ ካብ ሓሙስ ክሳብ ሰንበት 
ኣብ ምስልሳል እውን ይርከብ። ኣብ ሓደ 

ምድብ ሓሙሽተ ጋንታታት ብምህላወን 
ከኣ፡ ኣብ ነፍሲ ወከፍ ዕለተ ውድድር፡ 
ሓሓንቲ ጋንታ ናይ ሓደ ምድብ ተዕርፍ 
ማለት እዩ።
  በዚ መሰረት፡ ብሓሙስ ኣብ ምድብ 

ሓደ ዘለዋ ጋንታታት - ሚኒስትሪ ዕዮን 
ማሕበራዊ ድሕነትን ማሕበር ታክሲን 
1ብ1 ክፈላለያ እንከለዋ፡ ኩባንያ ሳዋ 
ንሚኒስትሪ መሬት ማይን ኣከባብን 2ብ1 
ስዒራታ። 
  ናይ ምድብ ክልተ ጋንታታት ዓርቢ 

ስዒራታ። እዛ ጋንታ፡ ቅድሚ ዕረፍቲ፡ 
ከክልተ ሸቶታት ካብ ደሊና ሳህለን ድያና 
እስቲፋኖስን፡ ሓሓንቲ ሸቶ ከኣ፡ ካብ ሄለን 
ኣማኑኤልን ራህዋ ነጋን፡ ድሕሪ ዕረፍቲ ከኣ፡ 
ካብ ፍቓዱ ገዳሙ፡ ፍትሓዊት የውሃንስን 
ሰናይት ፍጹምን ኣመዝጊባ። ፍትሓዊት 
የውሃንስ፡ ናይዚ ግጥም ብልጽቲ ተጻዋቲት 
ተባሂላ። 
  ጸወታ ምምሕዳር ሰምበልን ገጀረትን 

ኣካል እቲ ዕለት እዩ ነይሩ። ገጀረት፡ ድሕሪ 
ዕረፍቲ ካብ የሱራ ኢብራሂም፡ ኣርያም 
ኣሮን፡ ከምኡ’ውን ክልተ ሸቶታት ብመገዲ 

መብርሂት ገብረመድህን ብምምዝጋባ 
4ብ0 ተዓዊታ። ነጥባ ከኣ፡ ናብ 12 ክብ 
ብምባላ ራብዓይ ደረጃ ሒዛ። 
  በዚ ውድድር፡ ደንደን ብ17 ነጥቢን 

39 ጸብለልታ ሸቶን ትመርሕ ኣላ። ሰገንን 
ኢንሹራንስን ድማ፡ ብጸብለልታ ሸቶ 
ተፈላልየን ይስዕባኣ። 
 እዚ ውድድር፡ ገጀረትን ጎዳይፍን፡ 

ከምኡ’ውን ኩባንያ ሰገንን ሰምበልን 
ብዘካየዳኦ ጸወታታት፡ ሎሚ ካብ ሰዓት 2፡
00 ድ.ቀ ጀሚሩ ክቕጽል ምዃኑ፡ ህዝባዊ 
ርክባት ናይ’ቲ ፈደረሽን ሓቢራ።

እየን ተጻዊተን። ሚኒስትሪ ፋይናንስን 
ልምዓትን፡ ንኮሌጅ ጥዕና ኦሮታ 2ብ1 
ኣሰኒፋታ። ኩባንያ መጐዓዝያ ሓራት ድማ፡ 
ንሚኒስትሪ ትምህርቲ 3ብ0 ኣፋንያታ።
  ቀዳም ኣብ ምድብ ሰለስተ ዝርከባ 

ጋንታታት ግምሩክን ምድረ ባቡርን 
ተጻዊተን፣ ግምሩክ 2ብ0 ስዒራ። 
ኮርፖረሽን ጥሪትን ዘራእትን ድማ፡ 
ንመዕርፎ ነፈርቲ ኣስመራ (ኤርፖርት) 
ብገፊሕ 7ብ0 ኣሰኒፋታ።
  ኣብ ራብዐይቲ ዕለት፡ ቀዲመን ካብ 

ዝተጻወታ፡ ሚኒስትሪ ሕርሻ ንሚኒስትሪ 
ጉዳያት ወጻኢ 6ብ0 ክትስዕራ እንከላ፡ 
ንግዳዊ ባንክ ከኣ፡ ንኩባንያ ሰምበል 4ብ0 
ቀጺዓታ። 
  እዚ “ብዝተካእ ደም ዘይትትካእ 

ህይወት ንምድሓን” ብዝብል ዕላማ 
ዝተበገሰ ውድድር፡ ብሃገራዊ ማሕበር 
ወለንታውያንን ለገስቲን ደምን ሃገራዊ 
ኣገልግሎት ባንክ ደም ኤርትራን እዩ 
ተወዲቡ።

ስፖርታዊ ቅነ እዚ ማእከል ይቕጽልስፖርታዊ ቅነ እዚ ማእከል ይቕጽል

ኣብ ደቀምሓረን መንደፈራን ዝካየድ 
ዘሎ ስፖርታዊ ውድድራት እዚ ማእከል፡ 
ዝሓለፈ ቀዳመ ሰንበት እውን ቀጺሉ ነይሩ።
  ብቐዳም ኣብ መንደፈራ ዝተኻየደ 

ጸወታታት ኵዕሶ እግሪ ደቂኣንስትዮ፡ ዑበል 
ንመዘናኣ መርሃዊ 3ብ1 ከተሰንፋ እንከላ፡ 
ብሪጎን ንጽንዓት 1ብ0 ረቲዓታ። ብወገን 
ደቂ ተባዕትዮ ድማ፡ ዑበል ንመርሃዊ 1ብ0 
ኣፋንያታ።
  ብሰንበት ካብ ዝተኻየደ ጸወታ ኵዕሶ 

መርበብ ደቀንስትዮ፡ ዑበል ንመርሃዊ፡ 
መረብ ንመርከብና ብተመሳሳሊ 2ብ0 
ረቲዐናአን። 
  ኣብ ጋንታታት ደቂ ተባዕትዮ ድማ፡ 

ዑበል ንመርሃዊ 3ብ0 ክትስዕራ እንከላ፡ 
መረብ ንዛራ 3ብ1 ስዒራታ። 
  ብዓርቢ ካብ ዝተኻየደ ግጥማት ኵዕሶ 

መርበብ ደቀንስትዮ ብሪጎንን ጽንዓትን፡ 
ብሪጎን ንጽንዓት 3ብ0 ከተፋንዋ እንከላ፣ 
መረብ ከኣ ንማይ-ጸብሪ 2ብ1 ኣሰኒፋታ። 
ካብ ግጥማት ደቂ ተባዕትዮ ብሪጎንን 

ዙር ፈረንሳ 2024 . . .ዙር ፈረንሳ 2024 . . .
ብቕድሚ ትማሊ ሰንበት፡ ቀዳመይቲ ናይ 

ውድድር ሰሙኑ ወዲኡ፡ ሰኑይ ቀዳመይቲ 
ዕረፍቱ ዝወሰደ ዙር ፈረንሳ 2024፡ ሎሚ ንናይ 
ሽኳ ተቐዳደምቲ ብእትምችእ 10ይቲ መድረኽ 
ክቕጽል እዩ።
 እዛ 187.5 ኪሎሜተር እትሽፍን መድረኽ፡ 

ኣብ ኣዝዩ ሰጣሕ ጎልጎል እትካየድ ብምዃና፡ 
እታ ዝጸፈሐትን ዝቐለለትን መድረኽ ናይ’ዚ 
ዓመት ምዃና ትግለጽ። በዚ ከኣ፡ ነዛ ዝኾነ ዓቐብ 
ዘይብላ መድረኽ፡ እቶም ዝቐልጠፉ ዝበሃሉ ናይ 

ጽንዓትን ከኣ ብሪጎን 2ብ0 ስዒራ።
  ብዘይካ’ዚ፡ ኣብ ደቀምሓረ ብቐዳም 

ኣብ ዝተኻየደ ጸወታ ኵዕሶ እግሪ ደቂ 
ኣንስትዮ፡ ኣዳል ካብ ናዝሬት ተስፉ 
ብዝረኸበታ ሸቶ ንሂላል 1ብ0 ስዒራታ። 
ኪሎማ’ውን፡ ኣብ መበል 50 ደቒቕ ካብ 
ሮዳስ ትኩእ ብዘመዝገበታ ሸቶ ንሂምቦል 
1ብ0 ኣሰኒፋታ። ሮዳስ ትኩእ፡ ኣብ ኵዕሶ 
እግሪ፡ ኵዕሶ መርበብን ኣትለቲክስን ብልጽቲ 
ስፖርታዊት እያ። ናይ ደቂ ተባዕትዮ 
ጋንታታት ሂምቦልን ኪሎማን ኣብ ዘካየደኦ 
ግጥማት ከኣ፡ ኪሎማ ኣብ መበል 17 
ደቒቕ ካብ ፊናስ ዳኒኤል ብዘመዝገበታ 
ሸቶ 1ብ0 ስዒራ።
  ብሰንበት ኣብ ዝተኻየደ ጸወታ ኵዕሶ 

መርበብ፡ ኣብ ናይ ደቂ ኣንስትዮ ኣዳል 
ንሂላል፡ ኪሎማ ንሂምቦል ብተመሳሳሊ 
2ብ0 ክስዕራአን እንከለዋ፡ ኣብ ናይ ደቂ 
ተባዕትዮ ኪሎማ ንሂምቦል 3ብ0 ከም 
ዝረትዓታ፡ ካብቲ ቦታ ዝበጽሓና ሓበሬታ 
ኣረዲኡ።

ሽኳ ተቐዳደምቲ ክዕወቱላ ተገሚቱ ኣሎ።
 ‘ሓዲሽ ናይ ሽኳ ንጉስ’ ተባሂሉ ዝጽዋዕ 

ዘሎ ኤርትራዊ ቢንያም ግርማይ፡ ዋላ’ኳ እዚ 
ውድድር ክፍልም እንከሎ፡ ብቐዳምነት ምስቶም 
ሸዀዅቲ ተቐዳደምቲ ይጥቀስ እንተዘይነበረ፡ 
ኣብዚ እዋን ግና፡ በተን ጎስየናኦ ዝሓልፋ ዝነበራ 
ማዕከናት ዜና ቀዳምነት ክወሃብ ግድን ኮይኑ 
ኣሎ። ሳልሰይቲ ናይ መድረኽ ዓወት ከመዝገብ 
ድማ፡ ጽቡቕ ዕድል ንምነየሉ።
 ዛጊት ናይ መድረኽ ዓወት ዘየመዝገበ 

ዘሎ ናይ ዓሚ ዕዉት ቀጠልያ ማልያ ያስፐር 
ፍሊፕሰን ከኣ፡ ቦኽሪ ዓወቱ ክጽምብል ተገሚቱ 
ኣሎ። ብተኸታታሊ ንሓሙሸይቲን ሻዱሸይቲን 
መድረኻት ዝተዓወቱለን ማርክ ካቫንዲሽን 
ዳይላን ግረነወገን፡ ከምኡ’ውን ሳም በነት፡ ፋቢዮ 
ጃኮብሰን ካልኦትን፡ ገለ ካብቶም ክዕወቱ ግምት 
ተዋሂብዎም ዘለዉ እዮም። 
እዚ ከምዚ ኢሉ እንከሎ፡ ቢኒያም፡ ኣብታ 

ብቕድሚ ትማሊ ዝተኻየደት ታሽዓይቲ 
ናይ ዓቐብ መድረኽ 9ይ ብምውጻእ ብሉጽ 
ብቕዓቱ ከምዘለዎ ኣመስኪሩ። ኣብታ መድረኽ 
ብወሰኸን 8 ነጥቢ ከኣ፡ ውህሉል ነጥቡ ናብ 
224 ክብ ብምባል መሪሕነቱ ኣደልዲሉ። 

እስጳኛ - ፈረንሳእስጳኛ - ፈረንሳሎሚ ምሸት፡ ንዓበይቲ ሃገራውያን 
ጋንታታት ኤውሮጳ እስጳኛን ፈረንሳን 
ዘራኽብ ናይ ፍርቂ ፍጻመ ጸወታ ዩሮ 2024፡ 
ብኣጋኡ ልዑል ቆላሕታ ረኺቡ ኣሎ።
 ናይዚ ውድድር ሰሓቢት ጋንታ ተባሂላ 

እትግለጽ እስጳኛ፡ ንጀርመን ኣብ ርብዒ 
ፍጻመ ምግላፋ ይዝከር። ዛጊት ኣካይዳቶ 
ንዘላ ሓሙሽተ ጸወታታት ዝተዓወተትሎም 
እንኮ ሃገራዊት ጋንታ ኮይና ዘላ እስጳኛ፡ 
ሎሚ ምሸት እንተተዓዊታ፡ ኣብ ታሪኽ 
ዋንጫ ኤውሮጳ ኣብ ሓደ ውድድር 
ንሽድሽተ ተኸታታሊ ግጥማት ዝተዓወተት 
ክትከውን እያ።
 ድሕሪ ዋንጫ ዓለም 2022፡ መዝነት 

ምዕላም እዛ ጋንታ ካብ ሉዊስ ኤርኒከ ዝተቐበለ 
ሉዊስ ደ ፉየንተ፡ ሓዲሽ ሰውራ ምጅማሩ እዩ 
ዝግለጽ። ኣብ ዝጸንሖ ታክቲካል (ስልታዊ 
ጸወታ) ለውጢ ዝገበረ እዚ ዓላሚ፡ ዛጊት 
ኣብቲ ዝጥቀመሉ ቅልጡፍ ምቅብባል 
(ፓስ) ከምኡ’ውን ገፊሕን ቅልጡፍን ጸወታ፡ 

መደብ ጸወታመደብ ጸወታ
ሎሚ ሎሚ 

ፍርቂ ፍጻመ ዋንጫ ኤውሮጳ 2024
እስጳኛ - ፈረንሳ 10፡00 ምሸት

ምዕዋቱ ይእመን። ድሕሪ ምጅማር 2023 
ከኣ፡ እዛ ጋንታ ኣብ ትሕቲኡ ካብ ዘካየደተን 
19 ግጥማት፡ ኣብ 15 ጸወታታት ልዑል 
ሚዛን ጸወታ እናሓዘት ተዓዊታ ኣላ። 
 ብመንጽሩ፡ ኣብዚ ናይ ክረምቲ ውድድር፡ 

ክልተ ግዜ - ኣንጻር ጀርመን 48 ሚእታዊት፡ 
ኣንጻር ክሮኤሽያ 47 ሚእታዊት ዝሓዘቶ 
ሚዛን ጸወታ፡ ዝተሓተ ነይሩ። እዚ ከኣ፡ እዘን 
ክልተ ጸወታታት፡ ልዕሊ’ቲ ካብ 2006 ክሳብ 
2022 ዘካየደቶ 44 ጸወታታት (ሓንሳብ 
ጥራይ እያ ኣብ ዩሮ 2008 ኣንጻር ጀርመን 

46 ሚእታዊት ኣመዝጊባ) ናይ ዓበይቲ 
ውድድራት እዩ። እዚ እናኾና ግና፡ ነዘን 
ጋንታታት ካብ ምስዓር ኣይተዓንቀጹን - 
መንእሰያትን ህርኵታትን ተጻወትቲ እስጳኛ።
 ሕጂ’ውን ኣብዛ ጸወታ፡ ክልተ ናይ ክንፊ 

ኣጥቃዓቲ ኒኮ ዊሊያምስን ላሚን የማልን፡ 
ዕድላት ኣብ ምፍጣርን ንመስመር ምክልኻል 
ፈረንሳ ኣብ ምፍርኻሽን ልዑል ተራ ክጻወቱ 
ይግመት። ብፍላይ እቲ ዝመጽእ ቀዳም 13 
ሓምለ - 17 ዓመት ዝመልእ ያማል።
 እዚ ተጻዋታይ ክለብ ባርሴሎና፡ ዛጊት ኣብዚ 

ውድድር 14 ዕድላት ፈጢሩ ኣሎ። ካብዘን 
ዕድላት እተን ሰለስተ ናብ ሸቶ ዝተቐየራ 
ብምዃነን ድማ፡ ዝለዓለ ሃንዳሲ ሸቶ ኮይኑ 
ይመርሕ ኣሎ። ኣብ ታሪኽ እስጳኛ፡ ኣብ 
ሓደ ውድድር ዝበዝሓ ሸቶ ዝተመዝገባ 
ኵዓሳሱ ዝሃንደስ ተጻዋታይ፡ ከምኡ’ውን ኣብ 
ታሪክ እዚ ውድድር፡ ዝለዓለ ዕድላት ዝቐረበ 
ኰተቴ ተጻዋታይ ኮይኑ ኣሎ። ኣብ ንኡስ 
ዕድመኡ ጽልዋኡ ኣብ ምዕባይ ዝርከብ 
ያማል፡ ኣብዛ ጸወታ’ውን፡ ብጸጋም ክንፊ 
ንዝስለፍ ተኸላኻሊ ፈረንሳ ቲዮ ሀርናንደዝ 
ኣሸጊርዎ ከምሲ ይግመት።
 ፈረንሳ፡ ድሕሪ ኣብ ፍጻመ ጸወታ 

ዋንጫ ዓለም 2022 ምስዓራ፡ ዛጊት ኣብቲ 
ዝለዓለ ብቕዓታ ከምዘይተመልሰት ይግለጽ። 
ንምባፐን ካልኦት ቅልጡፋት ኣጥቃዕቲን 
ሒዛ፡ ዛጊት ሓንቲ ሸቶ ጥራይ ባዕሉ 
ዘመዝገበ መስመር መጥቃዕቲ ዘለዋ ፈረንሳ፡ 
(ምኽንያቱ፡ ምባፐ ብፍጹም ቅላዕ ዘመዝገባ 
እንተዘይኮይኑ፡ እተን ዝተረፋ ክልተ፡ ኣንጻር 
ተጻዋትቲ ናብ ልዳቶም ዘመዝገቡወን እዮም) 
ዋላ’ኳ ኣእማኒ ብቕዓት እንተዘይብላ፡ ዕድል 
ግና ኣይረሓቓን ዘሎ። 
 እዚ እናኾነ’ውን፡ ሓላዊ ልዳታ ሚይክ 

ሚግናን፡ ዝጻወቶ ዘሎ ተራ ዓቢ እዩ። እዚ 
ሓላዊ ማዕጾ፡ ኵዕሶ ናይ ምድሓን ተራኡ 

ኣብዚ ውድድር - 94 ሚእታዊት ይልካዕ። 
ዛጊት ኣብዚ ውድድር መዳርግቲ የብሉን። 
እዚ ዘርእዮ ዘሎ ዝድነቕ ብቕዓት ከኣ፡ 
ድሕሪ’ቲ ሓላዊ ልዳት እስጳኛ ዝነበረ ኢከር 
ካሲያስ ኣብ ዩሮ 2012 ዘርኣዮ ናይ 94 
ሚእታዊት ናይ ምድሓን ተራ ንፈለማ 
ግዜ እዩ። ሎሚ ምሸት ግና፡ በቲ ዛጊት 11 
ሸቶታት ኣመዝጊቡ (እታ ሓንቲ፡ ንኢጣልያ 
1ብ0 ኣብ ዝሰዓሩሉ፡ ተጻዋታይ ኢጣልያ 
ናብ ገዛእ ልዳቱ ዘቑጸራ እያ) ዘሎ ዝተፈላለየ 
መስመር እስጳኛ ክፍተን ይግመት - ብፍላይ 
ብመስመር መጥቃዕቲ። ብዓቢኡ ከኣ እታ 
ንፖርቱጋል ብፍጹም ቅላዕ ረቲዓ ዝሓለፈት 
ፈረንሳ፡ ሎሚ እቲ ዝኸበደ ብድሆ ይጽበያ።
 እዚ ከምዚ’ሉ እንከሎ፡ እስጳኛ ንወሰንቲ 

ተጻወትታ - የማን ክንፊ ተኸላኻሊኣ 
ዳኒ ካርቫሃል ብመቕጻዕቲ፡ ንፐድሪ ከኣ 
ብመጉዳእቲ ኣይክትጥቀመሎምን እያ። 
ፈረንሳ ግና፡ ዝኾነ ዝበዅራ ተጻዋታይ 
የብላን፣ እቲ ብመቕጻዕቲ ንሓንቲ ጸወታ 
ኣንጻር ፖርቱጋል ዘይተሰለፈ ኣድሪያን 
ራቢዮት ድማ ተመሊስዋ ኣሎ።
 ካብዚ ግጥም ዝሓለፈት፡ ጽባሕ ካብ 

ሆላንድን እንግሊዝን ምስ ዝሓለፈት ኣብ 
ፍጻመ ጸወታ ክትራኽብ እያ - ሰንበት 14 
ሓምለ።



ሓዳስ   ኤርትራ

“ኣመሪካን ሕብረት ኤውሮጳን፡ ንዓለማዊ ንግዲ ኣብ ሓደጋ የእትዉዎ ኣለዉ” ኣህጉራዊ ውድብ ንግዲ
ኣመሪካን ሕብረት ኤውሮጳን፡ ንኣህጉራዊ 
ንግዲ ኣብ ሓደጋ ዘእቱ ፖሊሲታት 
ይኽተሉ ከምዘለዉ ብምሕባር፡ ኣህጉራዊ 
ውድብ ንግዲ ወቐሳኡ ኣስሚዑ።
እቲ ውድብ ነዚ ዝገለጸ፡ ኤውሮጳዊ 
ሕብረት ኣብ ልዕሊ ፍርያት 
ብኤለክትሪክ ዝንቀሳቐሳ መካይን ቻይና 
- 38 ሚእታዊት ተወሳኺ ቀረጽ ድሕሪ 
ምውሳኑ እዩ።
ምምሕዳር ፕረዚደንት ጆ ባይደን እውን፡ 
ኣብ ልዕሊ እታው ናይ’ተን መካይን ናይ 

100 ሚእታዊት ቀረጽ ከምዝውስን - 
ኣብ ዝሓለፈ ወርሒ ግንቦት ምሕባሩ 
ዝዝከር እዩ።
ህዝባዊት ሪፓብሊክ ቻይና ብወገና፡ 
ነቲ ስጒምቲ ተመጣጣኒ መልሰ-ግብሪ 
ትህበሉ ብምህላዋ - ዓለማዊ ንግድዊ 
ገስጋስ ብኣሉታ ይጽሎ ከምዘሎ፡ 
ኣህጉራዊ ውድብ ንግዲ ኣረዲኡ።
እዚ ከም’ዚ ዝኣመሰለ ሓድሕዳዊ 
ስጒምቲታት ምስ ዘይግታእ፡ ገስጋስ 
ዓለማዊ ንግዲ ናብ ድሕሪት ክጒተት 

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ከምዝግደድ እዩ - እቲ ኣህጉራዊ 
ውድብ ስግኣቱ ዝገልጽ ዘሎ።
ኣብ 2023፡ መጠን ንግዳዊ ዕብየት 
ዓለም ብ1.2 ሚእታዊት ከምዘንቆልቈለ 
ዝጠቐሰ’ቲ ኣህጉራዊ ውድብ ንግዲ፡ 
ኣብ’ዚ ዓመት’ዚ ከኣ ዝያዳ ክጎድል 
ምዃኑ ግምታቱ ሂቡ።
ጸጥታዊ ቅልውላው፡ ከምኡ’ውን 
ክሊማዊ ምምዝባል ገለ ከም ተወሰኽቲ 
ንጠንቂታት ምንቊልቋል ንግዲ ዓለም 
ምዃኖም ይጥቀስ።

መራሕቲ ኣባል ሃገራት ‘ኢኮዋስ’ ዋዕላ ኣካዪዶምመራሕቲ ኣባል ሃገራት ቊጠባዊ ውድብ 
ምዕራብ ኣፍሪቃ (ኢኮዋስ)፡ ዝሓለፈ ሰንበት 
ንከባቢኦም ዝምልከት ዋዕላ ከምዘካየዱ 
ተሓቢሩ።
እቶም መራሕቲ ነቲ ዋዕላ ዝጸውዑ፡ 
ወተሃደራውያን መራሕቲ ማሊ፡ 
ቡርኪናፋሶን ኒጀርን ምስ’ቲ ዞባዊ ውድብ 
ዝጸንሖም ዝምድና ብምቊራጽ - ወግዓዊ 
ሓድሽ ልፍንቲ ድሕሪ ምፍጣሮም ድሕሪ 
ሓደ መዓልቲ እዩ።
 ኣብ ኣቡጃ ርእሰ-ከተማ ናይጀርያ ኣብ 
ዝተኣንገደ ዋዕላ፡ ሓያሎ መራሕቲ ሃገራት 
ምዕራብ ኣፍሪቃ - ምስ’ተን ዝሓለፈ ቀዳም 
ኣብ ኒጀር ኣብ ዘካየዳኦ ዋዕላ ሓድሽ 
ስምምዕ ምክልኻል ዝፈረማ ሰለስተ ሃገራት 

ሳሕል፡ ዝርርብ ክጅመር ጠሊቦም ኣለዉ። 
ማሊ፡ ቡርኪናፋሶን ኒጀርን ነቲ ብ ‘ኪዳን 
ሃገራት ሳሕል’ ዝፍለጥ ልፍንቲ - ኣብ 
መስከረም 2023 እዮም ኣሚሞምዎ።
ወተሃደራዊ መራሒ ኒጀር ዓብዱራሓማነ 
ትቺያኒ ኣብ’ቲ ዝሓለፈ ቀዳም ዝተኻየደ 
ዋዕላ ኣብ ዝሃቦ መግለጺ፡ እቲ ን50 ዓመታት 
ዝቐጸለ ውድብ ‘ኢኮዋስ’ ንሰለስቲአን 
ሃገራት ስግኣት ኰይኑ ምህላዉ ብምውቃስ፡ 
ሰለስቲአን ንህዝብታተን ካብ ናይ ወጻኢ 
ጽልዋ ናጻ ዝኾነ ልፍንቲ ምፍጣረን ኣገዳሲ 
ምዃኑ ኣስሚሩሉ።
ድሕሪ’ቲ ኣብ ማሊ፡ ቡርኪናፋሶን ኒጀርን 

ዝተፈጸመ ተኸታታሊ ዕልዋ መንግስታት፡ 
ሰበ-ስልጣን እተን ሃገራት ንምትእትታው 
ምዕራባውያን ሃገራት - ብፍላይ ድማ ንጽልዋ 
ፈረንሳ ከምዝኾነንዎ ዝዝከር እዩ።
እቲ ልፍንታዊ ኪዳን፡ ኣብ ሓንቲ ካብ 
ሰለስቲኤን ዕጥቃዊ ግጭት ወይ’ውን 
ግዳማዊ ምትእትታው እንተደኣ ኣጋጢሙ፡ 
መንግስታት ሰለስቲአን ሃገራት ክተሓባበሩ 
ዘኽእሎም እዩ። 
ሰለስቲአን ሃገራት፡ ድሕሪ’ቲ ዞባዊ ውድብ 
ኢኮዋስ ኣንጻር’ቲ ዘካየዳኦ ዕልዋ መንግስቲ 
ዝወሰዶ ተሪር መርገጺ፡ ኣብ ዝሓለፈ ወርሒ 
ጥሪ ካብ ኢኮዋስ ከምዝሰሓባ ይዝከር።

ጃፓንን ፊሊፒንስን፡ ወተሃደራዊ ስምምዕ ከቲመን
ጃፓንን ፊሊፒንስን፡ ሰራዊት ክልቲአን 
ሃገራት ኣብ ሓድሕዳዊ መሬተን 
ክዋፈር ዘፍቅድ ወተሃደራዊ ስምምዕ 
ከምእተፈራረማ ተገሊጹ።
እቲ ስምምዕ፡ ኣብ መንጎ ሚኒስተር 
ጉዳያት ወጻኢ ጃፓን ዮኮ ካሚካዋን 
ጸሓፊ ሚኒስትሪ ምክልኻል ፊሊፒንስ 
ጊልበርቶ ቴዎዶሮን፡ ዝሓለፈ ሰኑይ 
ኣብ ፊሊፒንስ ኣብ ዝተቓንዐ ርክብ እዩ 
ተበጺሑ።
ብመሰረት እቲ ስምምዕ፡ ሓይልታት ጃፓን 

ኣብ ፊሊፒንስ ንሓባራዊ ወተሃደራዊ 
ልምምድ ክዋፈሩ፡ ሓይልታት ፊሊፒንስ 
ድማ ኣብ ጃፓን ናይ ኲናት ታዕሊም 
ከካይዱ ክኽእሉ እዮም።
ይዂን’ምበር፡ እቲ ወተሃደራዊ ስምምዕ 
ኣብ ግብሪ ንኽውዕል - ብሓገግቲ ኣካላት 
ክልቲአን ሃገራት ምጽዳቕ ከድልዮ እዩ።
እዚ ስምምዕ ዝግበር ዘሎ፡ ክልቲአን 
መሻርኽቲ ኣመሪካ ዝኾና ሃገራት፡ ምስ 
ህዝባዊት ሪፓብሊክ ቻይና ብጉዳይ ባሕሪ 
ደቡብ ቻይና ዘለወን ወጥሪ እናዓበየ ኣብ 

ዝኸደሉ ዘሎ እዋን እዩ።
ቻይና፡ ኣብ ውሽጢ ፍሉይ ቁጠባዊ 
ዞባታት ፊሊፒንስን ካልኦት ኣርባዕተ 
ሃገራት ደቡባዊ ምብራቕ ኤስያን ዝርከብ 
ማያት ሓዊሱ - ልዕሊ 90 ሚእታዊት 
ባሕሪ ደቡብ ቻይና እጀታኣ ምዃኑ እያ 
እትገልጽ።
ኣብ ዝሓለፈ ወርሒ ሚያዝያ፡ መራሕቲ 
ኣመሪካ፡ ጃፓንን ፊሊፒንስን ኣብ መንጎ 
ሃገራቶም ዘሎ ወተሃደራዊ ምትሕብባር 
ንምዕባይ፡ ኣብ ዋሽንግተን ዲሲ ንፈለማ 
እዋን ስሉሳዊ ዋዕላ ኣካይዶም ምንባሮም 
ይዝከር።

ኣመሪካ - ልዕሊ 130 ሚልዮን ሰባት ብማዕበላዊ ዋዒ ተጸልዮምኣብ ሰፊሕ ክፋል ኣመሪካ ተኸሲቱ ብዘሎ 
ማዕበላዊ ዋዒ፡ ልዕሊ 130 ሚልዮን ሰባት 
ብኣሉታ ከምእተጸልዉ ተገሊጹ።
ምብራቓዊ ክፋል ኣመሪካ በቲ ተርእዮ 
ሕልፊ ካልኦት ከባቢታት ተጠቒዑ ከምዘሎ 
ዝጠቕሱ ጸብጻባት፡ ኣብ’ቲ ከባቢ መጠን ዋዒ 
ልዕሊ 45 ዲግሪ ሰንትግሬድ በጺሑ ከምዘሎ 
ኣረዲኦም።
ኣብ’ቲ ከባቢ ዝለዓለ ናይ መጠንቀቕታ 
ኣዋጅ ዘመሓላለፈ መንግስቲ ኣመሪካ፡ እቲ 
ክስተት ንሳምንታት ክቕጽል ከምዝኽእል 

ኣሚቱ ኣሎ።
ካሊፎርንያ፡ ኦሬገንን ኣሪዞናን ዝለዓለ መጠን 
ዋዒ ካብ ዝተመዝገበለን ክፍላተ-ሃገር ምዃነን 
ተፈሊጡ።
እዚ ከም’ዚ ኢሉ እንከሎ፡ ኣብ ዝሓለፈ 
ቀዳመ- ሰንበት ‘ዴቭ-ቫሊ’ ኣብ ዝተባህለ 
ክፋል ካሊፎርንያ - 55 ዲግሪ ሰንትግሬድ 
ዋዒ ከምእተመዝገበ፡ እዚ ድማ ኣብ’ቲ ከባቢ 
ድሕሪ 2007 ዝለዓለ ምዃኑ፡ ጸብጻባት 

ሚትዮሮሎጂ ሓቢሮም።
ኣብ ዝሓለፈ ሰሙን፡ ኣብ ምዕራብ ኣመሪካ 
ዝተኸስተ ውዑይን ደረቕን ንፋስ ዝዓብለሎ 
ኩነታት ኣየር፡ ሰበ-መዚ ባርዕ ሓዊን 
ትንበያታትን ብዛዕባ ዝለዓለ ሓደጋ ባርዕ ጫካ 
መጠንቀቕታ ክህቡ ከምእተደረኹ ይዝከር።
ከም ውጽኢት ክሊማዊ ለውጢ፡ መጠን ዋዒ 
- ብደረጃ ዓለም እናወሰኸ ይመጽእ ከምዘሎ 
ይጥቀስ።

ካሽሚር - ሰራዊት ህንዲ ኣብ ልዕሊ ተቓወምቲ ስርሒት ኣካዪዱ
ሰራዊት ህንዲ፡ ዝሓለፈ ሰንበት ኣብ 
ዞባ ካሽሚር ኣብ ልዕሊ ዝንቀሳቐሱ 
ዕጡቓት ተቓወምቲ ሰፊሕ 
ስርሒት ከምዘካየደ ተሓቢሩ።
በቲ ስርሒት፡ ሽዱሽተ 
ካብ’ቶም ዕጡቓትን ክልተ 
ካብ ኣባላቱን ከምእተቐትሉን 
ሓያሎ ከምዝቖሰሉን፡ ሚኒስትሪ 
ምክልኻል’ታ ሃገር ኣፍሊጡ።
እዚ ናይ ሰንበት ስርሒት፡ ኣብ’ዚ 
ዓመት እዚ ኣብ ልዕሊ’ቶም 

ዕጡቓት ካብ ዝተኻየደ ተመሳሳሊ 
ስጒምቲታት እቲ ዝሓየለ ምንባሩ 
- ኣዘዝቲ ሰራዊት ህንዲ ሓቢሮም።
ከም’ዚ ዝኣመሰለ ስርሒት ክቕጽል 
ምዃኑ ዝገለጹ’ቶም ኣዘዝቲ፡ ናብ’ቲ 
ከባቢ ተወሰኽቲ ኣባላት ሰራዊት 
ክዋፈር ምዃኑ እውን ገሊጾም 

ኣለዉ።
ካብ 1980ታት ኣትሒዙ ኣብ 
መንጎ ሰራዊት ህንዲን ዕጡቓት 
ወገናትን ኣብ ዞባ ካሽሚር ክካየድ 
ብዝጸንሐ ግጭታት፡ ዓሰርተታት 
ኣሽሓት ሰባት ከምእተቐትሉ 
ጸብጻባት የመልክቱ።

